
2023-YIL — INSONGA E’TIBOR VA SIFATLI TA’LIM YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

ODDIY ODAMLAR BILAN KO‘PROQ MULOQOT ASOSIDA 
QABUL QILINGAN QARORLAR ISTIQBOLLI BO‘LADI
Prezident Shavkat Mirziyoyev 24-oktabr kuni hududlar rivoji, aholi turmushi bilan tanishish maqsadida

Qashqadaryo viloyatiga keldi. Tashrif davomida sanoat korxonalari, ta’lim va tibbiyot muassasalari faoliyati,
mahallalar hayoti bilan tanishildi.

ICHKI ISHLAR ORGANLARI XODIMLARI VA 
FAXRIYLARIGA

O‘zbekiston Respublikasining

QONUNI

Yer to‘g‘risidagi qonunchilik 
takomillashtirilishi 

munosabati bilan O‘zbekiston 
Respublikasining ayrim qonun 

hujjatlariga o‘zgartirish va 
qo‘shimchalar kiritish to‘g‘risida
Qonunchilik palatasi tomonidan 2023-yil 25-iyulda 
qabul qilingan
Senat tomonidan 2023-yil 29-sentabrda 
ma’qullangan

Mamlakatimizda yer munosabatlari sohasida jismoniy va 
yuridik shaxslarning huquqlarini ishonchli tarzda himoya qilishga 
qaratilgan izchil islohotlar amalga oshirilmoqda.

Shu bilan birga yer uchastkalarini ijaraga olishda ijara 
munosabatlarining o‘ziga xos xususiyatlarini aniq belgilash, 
o‘zganing yer uchastkasidan cheklangan tarzda foydalanish 
(servitut) huquqini amalga oshir ish tart ibini yanada 
takomillashtirish, jamoat ehtiyojlari uchun ommaviy servitut 
belgilashni huquqiy jihatdan tartibga solish zarurati yuzaga 
kelmoqda.

Ushbu Qonun bilan O‘zbekiston Respublikasining Fuqarolik 
kodeksiga, O‘zbekiston Respublikasining Yer kodeksiga servitut 
to‘g‘risidagi shartnomaga, servitut ishtirokchilarining huquq va 
majburiyatlariga, servitutni o‘zgartirish va uni bekor qilish, servitut 
uchun haq to‘lash, ommaviy servitutni belgilash qoidalariga doir 
qo‘shimchalar kiritilmoqda.

Bundan tashqari ijara munosabatlarining obyektiga bo‘lgan 
huquq va majburiyatlarni boshqa shaxsga o‘tkazish (qayta ijaraga 
berish) tartibi belgilanmoqda, yer uchastkalarini ijaraga berish 
tartibi hamda jismoniy va yuridik shaxslarning yerga bo‘lgan mulk 
huquqini bekor qilish asoslari aniqlashtirilmoqda.

Mazkur Qonun ijara munosabatlari yanada kengayishiga, 
servitut belgilash bilan bog‘liq munosabatlarni huquqiy jihatdan 
tartibga solishga, yer egalari, yerdan foydalanuvchilar, yer 
uchastkalari ijarachilari va mulkdorlarining huquqlari ishonchli 
himoya qilinishiga xizmat qiladi.

(Davomi 2, 3-betlarda).

O‘zbekiston Respublikasi Prezidenti 
Matbuot xizmati surati.

Davlatimiz rahbari butun faoliyati 
davomida har bir soha bo‘yicha bevosita 
joylarga chiqib, xalq bilan muloqot 
qilib, aholi hayotidan kelib chiqib ish 
yuritadi. Mamlakatimiz hududlariga 
tashr i f la rdan asos iy  maqsad — 
qishloq aholisining turmush darajasini 
ko‘tarish, tumanlarni sanoatlashtirish, 
ish o‘rinlarini ko‘paytirish, ijtimoiy 
sharoitlarni yaxshilash. 

Bu jihatlar Qashqadaryo viloyatiga 
tashrifda ham namoyon. Davlatimiz 
rahbari dastlab “Sulton Tex Group” 
klasterining to‘qimachilik korxonasi 
faoliyati bilan tanishdi.

Bu korxona umumiy qiymati  8 
mi l l ion 200 ming dol lar l ik loyiha 
evaziga o‘tgan yili ishga tushgan. 

Zamonaviy texnologiya va uskunalar 
samarasida yiliga 5 million dona tikuv-
trikotaj mahsulotlari tayyorlash quvvati 
yaratilgan.

E’tiborlisi, klaster “yangi mahsulot 
— yangi davlat” prinsipi asosida 
eksportni yo‘lga qo‘ygan. Bugungi 
kunda sifatli tovarlar Amerika Qo‘shma 
Shtatlari, Kanada, Polsha, Singapur, 
Rossiya kabi mamlakatlarga to‘liq 
eksport qilinmoqda. Daromad, ish 
unumdorligi ham shunga yarasha 
yuqori. Klasterda paxta yetishtirish va 
ishlab chiqarishning to‘liq zanjirida 3 
mingga yaqin aholi mehnat qilmoqda.

Prezident korxonadagi ish jarayoni 
bilan tanishdi. Bunday loyihalarning 
viloyat iqtisodiyoti va aholi bandligidagi 

ahamiyat i  haq ida f i k r  b i ld i r i ld i . 
Mutasaddilarga bu sohada imkoniyatlar 
to‘liq ishga solinmayotgani ko‘rsatib 
o‘tildi.

— Aholi, ayniqsa, qishloq joylardagi 
odamlarga munosib turmush sharoitlari 
yaratish islohotlarimizning asosi bo‘lishi 
kerak, — dedi Shavkat Mirziyoyev. 

M a ’ l u m k i ,  e n g  k o ‘ p  p a x t a 
Qashqadaryo viloyatida yetishtiriladi. 
Lek in un i  qayta ish lash,  tayyor 
mahsulotga aylantirish hajmi kam. 
Masalan, mato to‘qish va bo‘yash 
yo‘lga qo‘yilsa, tumanlarda qo‘shimcha 
60 ming kishini band qilish mumkin.

Shu maqsadda “20 ming tadbirkor 
— 500 ming malakali mutaxassis” 
dasturi “Sulton styles” korxonasida 

h a m  t a t b i q  e t i l m o q d a .  A m a l i y 
monomarkaz tashkil eti l ib, ishsiz 
aholini to‘qimachilik kasbiga o‘rgatish 
yo‘lga qo‘yilmoqda. Bu jarayon ikki 
bosqichli bo‘lib, avval xotin-qizlarga 
korxonadagi texnologiya va asbob-
uskunalardan foydalanish, mehnat 
xav fs iz l ig i  qo ida la r i  o ‘ rga t i lad i . 
Keyingi bosqichda ular murabbiylarga 
biriktiril ib, bevosita ish o‘rinlarida 
a m a l i y  b i l i m  v a  k o ‘ n i k m a l a r n i 
egallaydi.

Shu yerda davlatimiz rahbariga 
Shahr isabz ,  K i tob  va  Qamash i 
tumanlarida turizmni rivojlantirish 
loyihalari taqdimot qilindi. Qishloqlarda 
infratuzilmani yaxshilab, sayyohlik 
yo‘nalishlariga kiritib, aholi uchun 
daromad manbalarini kengaytirish 
bo‘yicha ko‘rsatmalar berildi.

Davlatimiz rahbari tashrif chog‘ida 
rejadan tashqari tarzda Qarshi tumani 
tibbiyot birlashmasiga bordi.

Uning binosi o‘tgan asrning 60 — 70 
yillarida qurilgan. Shifoxona 228 bemor 
o‘rniga va poliklinika 250 qatnovga 
mo‘ljallangan. Hozirda tumandagi 243 
ming aholiga xizmat ko‘rsatadi. Lekin 
bu yerdagi sharoitlar shuncha qamrov 
va zamon talabiga mos emas. Ayrim 
jihozlarni yangilashga zarurat bor.

Prezidentimiz tibbiy bo‘limlar va 
xonalarga kirib, asl ahvolni ko‘zdan 
kechirdi. Bu yerga kelgan bemorlar 
bilan suhbatlashdi.

—  B u g u n  Q a s h q a d a r y o g a 
kelishimizdan maqsad viloyatning 
uch yarim millionlik aholisi turmush 
sharoitini yaxshilash, og‘irini yengil 
qilish, sanoat, qishloq xo‘jaligi, ijtimoiy 
sohalarni rivojlantirish. Yo‘ldan o‘tib 
ketayotib, shifoxona qanday ekan, 
deb kirdim. Holatni o‘zim ko‘rib, oddiy 
odamlar bilan ko‘proq muloqot qilib, 
qaror qabul qil ish — mening eng 
katta maqsad-muddaom. Avval ham 
aytganimdek, ta’l im bilan tibbiyot 
sifatli bo‘lsa, odamlar rozi bo‘ladi. Ko‘p 
joylarda shifoxonalarni yaxshi qildik. 
Lekin Qarshi tumanidagi sharoit menga 
ma’qul emas. Bugun ko‘rganlarimdan 

xulosa qilib, bu yerda yangi shifoxona 
quramiz, — dedi Shavkat Mirziyoyev.

Mutasaddilarga bo‘lajak majmua 
o‘rni va loyihasi bo‘yicha taklif kiritish 
vazifasi qo‘yildi. Kelgusida u eng 
zamonaviy t ibbiy uskunalar bi lan 
jihozlanadi va dori vositalari bilan 
bepul ta’minlanadi. Tuman tibbiyot 
birlashmasida ishlaydigan bir guruh 
shifokor va hamshiralar xorijga malaka 
oshirishga yuboriladi. Shu tariqa bu 
maskan boshqa tuman shifoxonalari 
xod imlar i  uchun o ‘quv-amal iyot 
markaziga aylanadi.

Shuningdek, tashrif chog‘ida kadrlar 
salohiyatini va tibbiy xizmatlar sifatini 
oshirish, shifoxona atrofini tartibga 
keltirish masalalari ham aytib o‘tildi.

Prezident Shavkat Mirziyoyev safar 
dasturida nazarda tutilmagan manzillar 
bilan tanishishda davom etdi. Qarshi 
tumani markazi — Beshkent shahridagi 
12-maktab ham rejalashtirilmagan 
holda borib ko‘rildi.

Bu yerda ayni paytda 1 ming 400 ga 
yaqin o‘g‘il-qizlar o‘qimoqda. Ularga 
yuzdan ortiq malakali pedagoglar 
ta’lim bermoqda. Maktab o‘tgan yili 
kapital ta’mirlangan. O‘quvchilarga 
bitta kasb-hunar va ikkita xorijiy tilni 
o‘rgatish yo‘lga qo‘yilgan. Kompyuter 
savodxonligi, tikuvchilik, duradgorlik 
kabi to‘garaklar bor.

Davlatimiz rahbari sinfxonalarni 
kirib ko‘rdi, o‘qituvchi va o‘quvchilar 
bilan suhbatlashdi. Maktab sharoitlari, 
darsliklar sifati bilan qiziqdi.

Ayni kunlarda yurtimizda kuz-qish 
mavsumiga tayyorgarlik va ko‘chat 
ekish avjida. Prezidentimiz maktab 
misolida bu boradagi ishlarni ko‘zdan 
kechirdi.  Mutasaddi larga i j t imoiy 
muassasalarni issiqlik bilan ta’minlash, 
energiya tejamkor texnologiyalarni 
qo‘llash bo‘yicha ko‘rsatmalar berildi. 
O‘z navbatida, maktablarning qurilish 
standartlarini zamonaviylashtirish, 
bunda infratuzilma bilan ta’minlanganlik, 
funksionallik va energiya samaradorligi 
bilan bog‘liq barcha mezonlarni nazarda 
tutish zarurligi ta’kidlandi.

“Yashil makon” loyihasi doirasida 
maktablar atrof ida ko‘chat ekish 
ishlariga ham e’tibor qaratildi.

Maktab bor joyda madaniyat bo‘ladi. 
Pedagoglar boshqalarga har jihatdan 
o‘rnak. Maktab atrofi obod bo‘lib, 
mavsumiy gul lar  yashnab tursa, 
yoshlarga ham tarbiya, ham da’vat 
bo‘ladi, — dedi davlatimiz rahbari.

Prezident Shavkat Mirz iyoyev 
viloyatga tashrifi davomida Qarshi 
shahridagi Oydin mahallasida bo‘lib, 
aholi turmushi, hududdagi obodlik va 
kuz-qish mavsumiga tayyorgarlik bilan 
yaqindan tanishdi.

Bu yerda 11 mingga yaqin aholi 
yashaydi. Hududda ikkita maktabgacha 
ta’l im tashkiloti, bitta umumta’lim 
maktabi mavjud. Joriy yilda yana 
uchta ko‘p qavatli uy foydalanishga 
topshirildi.

Mahallada xizmat ko‘rsatish sohasi, 
tikuvchilik va hunarmandchilik yaxshi 
r ivoj langan. Xususan, y igirmaga 
yaqin savdo do‘koni, sartaroshxona, 
umumiy ovqatlanish shoxobchasi va 
boshqa turdagi tadbirkorlik subyektlari 
faoliyat yuritmoqda. Ularda mahalliy 
aholi,  xususan, yoshlar ish bi lan 
band.

Joriy yilda mahalladagi ikki yuz 
nafardan ortiq ishsiz aholi doimiy 
va mavsumiy ishlarga joylashtirildi. 
Yana qariyb shuncha fuqaro “Ishga 
marhamat” monomarkazlari va boshqa 
nodavlat ta’lim muassasalari orqali 
o‘qitildi. Ularning 191 nafari o‘zini 
o‘zi band qilgan shaxs sifatida ish 
boshlagan.

Maha l l a  fao l l a r i  P rez iden tga 
hududdagi o‘zgar ishlar,  odamlar 
hayot i  haqida so‘z lab berd i .  Bu 
yerdagi ko‘p qavatli uylarda ilgari 
to‘rtta og‘ir toifadagi shirkat bo‘lgan. 
Kommunal xizmatlarda muammolar 
ko‘p edi. “Oydin boshqaruv servis 
kompaniyasi” tashkil etilib, xizmat 
sifati yaxshilandi.

Hurmatli ichki ishlar tizimi xodimlari!
Qadrli ofitser va generallar, serjant 

va safdorlar!
Muhtaram faxriylar!
Avvalo, siz, azizlarni qutlug‘ kasb 

bayramingiz — O‘zbekiston Respublikasi 
ichki ishlar organlari xodimlari kuni bilan 
chin qalbimdan muborakbod etaman.

Ushbu quvonchli ayyomda sizlarning 
o ‘z z immangizdagi  g ‘oyat  muhim 
vazifalarni mas’uliyat bilan ado etib 
kelayotganingizni alohida ta’kidlashni 
istardim.

So‘nggi yillarda ichki ishlar organlarini 
chinakam xalqchil tuzilmaga aylantirish, 
a h o l i  u c h u n  b a r c h a  s h a h a r  v a 
qishloqlarda xavfsiz yashash va mehnat 
sharoitini yaratish maqsadida keng 
ko‘lamli islohotlar amalga oshirilmoqda. 
Eng quy i  bo ‘g ‘ indag i  vaz iya t  va 
muammolarni chuqur o‘rganish asosida 
har qaysi mahallani jinoyatdan xoli 
hududga aylantirishga alohida e’tibor 
qaratilmoqda.

Shu maqsadda 350 dan z iyod 
mahallada huquq-tartibot maskanlari 
tashkil etildi, 9,5 mingga yaqin mahallada 
profilaktika inspektorlari faoliyati yo‘lga 
qo‘yildi.

Ushbu ishlarning mantiqiy davomi 
sifatida joriy yildan boshlab “mahalla 
yett i l ig i”  t iz imi tashki l  et i ldi .  Endi 
profilaktika inspektori ana shu tizimning 
eng faol a’zosiga aylanib, vaziyatni 
xonadonlar kesimida o‘rganadi. Birinchi 
navbatda, huquqbuzarlik sodir etish 
yoki undan jabr ko‘rish ehtimoli yuqori 
bo‘lgan fuqarolarni aniqlab, ularning 
ijtimoiy-maishiy muammolarini “mahalla 

yettiligi” imkoniyatlaridan foydalangan 
holda hal etish choralarini ko‘radi.

Eng  muh im i ,  j oy la rda  voyaga 
yetmaganlar va yoshlarning huquqiy 
ongini oshirish, ularni sog‘lom turmush 
tamoyillari asosida tarbiyalash orqali 
ijtimoiy jihatdan xavfli xatti-harakatlar 
sodir etilishining barvaqt oldini olish 
bo‘yicha amaliyot yo‘lga qo‘yiladi.

Biz Yangi O‘zbekiston sharoitida 
“Barcha islohot va o‘zgarishlar — 
inson qadrini yuksaltirish uchun” 
degan ezgu tamoyilga sodiq qolgan 
holda shu yo‘lda boshlagan ishlarimizni 
yangi bosqichga ko‘tarishimiz zarur. Bu 
borada o‘tgan davrda jinoyatchilikka 
qarshi kurashish sohasida yaratilgan 
mustahkam huquqiy bazaga tayanamiz.

Ichki ishlar organlari sohasiga raqamli 
texnologiyalar, xorijiy mamlakatlarning 
ilg‘or tajribalariga asoslangan zamonaviy 
ish yuritish vositalari, sun’iy intellekt 
yordamida faol iyat  ko ‘ rsatadigan 
axboro t -ma ’ lumot  t i z im la r i  j ada l 
tatbiq eti lmoqda. Jamoat joylarida 
vaziyatni onlayn kuzatish, fuqarolarning 
murojaatlarini masofadan turib qabul 
qilish, huquqbuzarliklarni inson omili 
ishtirokisiz qayd etish amaliyoti bu 
borada muhim ahamiyat kasb etmoqda.

Aziz do‘stlar!
Barchamiz yaxshi bilamizki, hamma 

sohalarda bo‘lgani kabi ichki ishlar 
tizimida ham yuksak malakali, zamonaviy 
fikrlaydigan, o‘z kasbiga, Vatanimiz va 
xalqimizga sodiq kadrlar islohotlar taqdirini 
belgilab beradi. Shu ma’noda, mamlakatimiz 
o‘z taraqqiyotining hal qiluvchi bosqichiga 
ko‘tarilayotgan bugungi sharoitda har 

bir xodimdan yetarli bilimga ega bo‘lish, 
muloqot va muomala madaniyatini oshirish, 
har qanday murakkab vaziyatda ham to‘g‘ri 
qaror qabul qilib, zimmasidagi vazifalarni 
sidqidildan bajarish uchun o‘z ustida tinimsiz 
ishlash talab etiladi. Barchamiz uchun 
xalqimiz hayoti eng katta maktab ekanini 
hech qachon unutmaylik. Shu maktabda 
bilim olib, toblanib, el-yurt manfaatlari uchun 
kurashib yashash — bu eng oliy saodatdir.

Shuning uchun joriy yi lda qabul 
q i l i n g a n  “ I c h k i  i s h l a r  o r g a n l a r i 
xodimlarining kasbiy madaniyat va 
xizmat intizomi kodeksi”da ayni shunday 
qoida va tamoyillar soha xodimlari 
faoliyatining bosh mezoni ekani qat’iy 
belgilab qo‘yildi. Ishonchim komil, o‘z 
vazifasini halol va vijdonan ado etadigan 
ichki ishlar organi xodimi el-yurt o‘rtasida 
albatta munosib obro‘-e’tibor topadi.

Ma’lumki, keyingi yillarda ichki ishlar 
organlari uchun professional kadrlar 
tayyorlash bo‘yicha samarali tizim yaratildi. 
Jumladan, bo‘lajak xodimlarni bolaligidan 
boshlab vatanparvarlik ruhida, yuqori 
malakali huquqshunos sifatida tayyorlash 
amaliyoti yo‘lga qo‘yildi. Har bir xodim 
navbatdagi unvonni olishi uchun majburiy 
tarzda kasbiy malakasini oshirishi, 
rahbarlik lavozimiga tayinlanishi uchun 
Ichki ishlar vazirligi akademiyasining 
boshqaruv magistraturasida tahsil olishi 
belgilangan va bunday tajriba o‘z ijobiy 
samarasini bermoqda.

Hurmatli soha xodimlari!
Ichki ishlar organlar i  faol iyat ini 

takomillashtirish, aholi osoyishtaligini 
ta’minlashga qarati lgan ishlarimiz 
bundan buyon ham izchil davom ettiriladi.

Xususan,  ichki  ish lar  organlar i 
tomonidan ko‘rsat i layotgan davlat 
xizmatlarining 80 foizi elektron shaklga 
o‘tkazi l ib, t iz imda byurokratiya va 
fuqarolarni sarson qilish holatlari bartaraf 
etiladi. Har bir faoliyat yo‘nalishi bo‘yicha 
ijtimoiy fikrni o‘rganish va jamoatchilik 
tomonidan monitor ing qi l ib borish 
amaliyotini “mahalla — tuman — viloyat 
— respublika” tamoyili asosida tashkil 
etish choralarini ko‘rishimiz lozim.

Muxtasar aytganda, ichki ishlar 
tizimidagi islohotlarimizning amaliy 
nati jasini sohaning har bir xodimi, 
birinchi navbatda, xalqimiz o‘z kundalik 
hayotida sezishi shart.

Fursatdan foydalanib, siz, azizlarga 
o‘z burchingizni chuqur anglab, amalga 
oshirayotgan fidokorona mehnatingiz 
uchun samimiy minnatdorlik bildiraman. 
Sizlarning mashaqqatl i  va sharafl i 
faoliyatingizni munosib rag‘batlantirish 
bundan buyon ham davlat imiz va 
jamiyatimizning e’tibor markazida bo‘ladi.

El-yurtimiz tinchligi va osoyishtaligi 
yo‘lida halok bo‘lgan mard va jasur 
xodimlarning xotirasini hurmat bilan yod 
etib, ularning oilalari va farzandlariga 
bay ram tab r i g im i z  hamda  ezgu 
tilaklarimizni izhor etamiz.

Sizlarni bugungi qutlug‘ bayram 
bilan yana bir bor chin dildan tabriklab, 
barchangizga mustahkam sog‘liq, oilaviy 
baxt, mas’uliyatli xizmatingizda yangi 
muvaffaqiyatlar tilayman.

Shavkat MIRZIYOYEV,
O‘zbekiston Respublikasi 

Prezidenti

1-modda. O‘zbekiston Respublikasining 1990-yil 31-oktabrda qabul 
qilingan “O‘zbekiston Respublikasida mulkchilik to‘g‘risida”gi 
152–XII-sonli Qonuni (O‘zbekiston Respublikasi Oliy Kengashining 
Axborotnomasi, 1990-yil, № 31–33, 371-modda; 1993-yil, № 5, 
235-modda; 1994-yil, № 11–12, 285-modda; O‘zbekiston Respublikasi 
Oliy Majlisining Axborotnomasi, 1995-yil, № 6, 118-modda; 1997-yil, № 
2, 56-modda; 2003-yil, № 1, 8-modda; O‘zbekiston Respublikasi Oliy 
Majlisi palatalarining Axborotnomasi, 2017-yil, № 9, 510-modda; 2021-yil, 
4-songa ilova) 7-moddasining 8-bandidagi “Savdo va xizmat ko‘rsatish 
sohasi obyektlari ular joylashgan yer uchastkalari bilan birga” degan so‘zlar 
“Qishloq xo‘jaligiga mo‘ljallanmagan yer uchastkalari” degan so‘zlar bilan 
almashtirilsin.

2-modda. O‘zbekiston Respublikasining 1991-yil 19-noyabrda qabul 
qilingan “Ijara to‘g‘risida”gi 427–XII-sonli Qonuniga (O‘zbekiston 
Respublikasi Oliy Kengashining Axborotnomasi, 1992-yil, № 1, 45-modda; 
1993-yil, № 9, 329-modda; O‘zbekiston Respublikasi Oliy Majlisining 
Axborotnomasi, 2000-yil, № 5–6, 153-modda; O‘zbekiston Respublikasi 
Oliy Majlisi palatalarining Axborotnomasi, 2021-yil, 4-songa ilova) quyidagi 
o‘zgartirishlar va qo‘shimcha kiritilsin:

1) 8-moddadagi “yer va boshqa tabiiy resurslardan tashqari” degan 
so‘zlar chiqarib tashlansin;

2) quyidagi mazmundagi 81-modda bilan to‘ldirilsin:

“81-modda. Ijara obyektlari bo‘yicha huquq va majburiyatlarni 
          boshqa shaxsga o‘tkazish (qayta ijaraga berish)

Ijara munosabatlarining obyektlari bo‘yicha huquq va majburiyatlar 
ijaraga beruvchining roziligi bilan ijaraga oluvchi tomonidan boshqa 
shaxsga o‘tkazilishi (qayta ijaraga berilishi) mumkin, bundan ushbu 
moddaning ikkinchi qismida nazarda tutilgan hollar mustasno.

Qishloq xo‘jaligiga mo‘ljallangan yer uchastkalari bo‘yicha huquq va 
majburiyatlar faqat qonunda nazarda tutilgan hollarda ijaraga oluvchi 
tomonidan boshqa shaxsga o‘tkazilishi (qayta ijaraga berilishi) mumkin.

Ko‘chmas mulkka bo‘lgan huquq boshqa shaxsga o‘tgan taqdirda, ushbu 
obyekt bilan birga mazkur obyekt band etgan hamda undan foydalanish 
uchun zarur bo‘lgan yer uchastkasi ijarasiga doir huquq va majburiyatlar 
ham qonunga muvofiq boshqa shaxsga o‘tadi, bunda ijaraga beruvchining 
roziligi talab etilmaydi.

Qonunda belgilangan tartibda elektron onlayn-auksion orqali qishloq 
xo‘jaligiga mo‘ljallanmagan yer uchastkalarini ijaraga olgan jismoniy va 
yuridik shaxslar ijaraga olingan yer uchastkalariga nisbatan huquq va 
majburiyatlarni boshqa shaxsga ijara muddatidan oshmagan muddatga 
o‘tkazishi (qayta ijaraga berishi) mumkin. Bunda ijara shartnomasi bo‘yicha 
huquq va majburiyatlar yangi ijaraga oluvchiga o‘tadi”;

3) 12-moddaning:
birinchi qismidagi “yer” degan so‘z “davlat mulkida bo‘lgan yer 

uchastkalari” degan so‘zlar bilan almashtirilsin;
to‘rtinchi qismidagi “narx-navo va tariflar” degan so‘zlar “narx-navo, 

tariflar va yer solig‘i stavkalari” degan so‘zlar bilan almashtirilsin;
4) 18-moddaning birinchi qismidagi “yer va boshqa tabiiy 

resurslar bundan mustasnodir” degan so‘zlar “bundan qishloq xo‘jaligiga 
mo‘ljallangan yerlar va boshqa tabiiy resurslar mustasno” degan so‘zlar 
bilan almashtirilsin.

3-modda. O‘zbekiston Respublikasining 1992-yil 13-yanvarda 
qabul  q i l ingan “Aloqa to‘g‘r isida”gi  512–XII-sonl i  Qonuni 
(O‘zbekiston Respublikasi Oliy Kengashining Axborotnomasi, 1992-
yil, № 3, 159-modda; O‘zbekiston Respublikasi Oliy Majlisining 
Axborotnomasi, 1998-yi l ,  № 3, 38-modda; 2000-yi l ,  № 5–6, 
153-modda; 2003-yil, № 5, 67-modda; O‘zbekiston Respublikasi 
Oliy Majlisi palatalarining Axborotnomasi, 2014-yil, № 5, 130-modda; 
2017-yil, № 4, 137-modda; 2021-yil, 4-songa ilova) 8-moddasining 
uchinchi qismidagi “yer egalari va yerdan foydalanuvchilar hamda 
yuqorida qayd etilgan obyektlarning egalari bilan” degan so‘zlar “yer 
egalari, yerdan foydalanuvchilar va yer uchastkalarining mulkdorlari, 
shuningdek yuqorida qayd etilgan obyektlarning egalari bilan” degan 
so‘zlar bilan almashtirilsin.

4-modda. O‘zbekiston Respublikasining 1995-yil 21-dekabrda qabul 
qilingan 163–I-sonli va 1996-yil 29-avgustda qabul qilingan 256–I-sonli 
qonunlari bilan tasdiqlangan O‘zbekiston Respublikasining Fuqarolik 
kodeksiga (O‘zbekiston Respublikasi Oliy Majlisining Axborotnomasi, 
1996-yil, 2-songa ilova, № 11–12; 1997-yil, № 2, 56-modda, № 9, 
241-modda; 1998-yil, № 5–6, 102-modda; 1999-yil, № 1, 20-modda, № 9, 
229-modda; 2001-yil, № 1–2, 23-modda, № 9–10, 182-modda; 2002-yil, № 
1, 20-modda, № 9, 165-modda; 2003-yil, № 1, 8-modda, № 5, 67-modda; 
2004-yil, № 1–2, 18-modda, № 5, 90-modda, № 9, 171-modda; O‘zbekiston 
Respublikasi Oliy Majlisi palatalarining Axborotnomasi, 2006-yil, № 4, 
154-modda, № 9, 494, 498-moddalar; 2007-yil, № 1, 3, 5-moddalar, № 
4, 156, 164-moddalar, № 8, 367-modda, № 9, 416-modda, № 12, 598, 
608-moddalar; 2008-yil, № 4, 192-modda, № 12, 640-modda; 2009-yil, 
№ 9, 337-modda; 2010-yil, № 9, 335, 337, 340-moddalar; 2011-yil, № 
12/2, 363, 364, 365-moddalar; 2012-yil, № 4, 106, 109-moddalar, № 12, 
336-modda; 2013-yil, № 10, 263-modda; 2014-yil, № 5, 130-modda, № 12, 
343-modda; 2015-yil, № 8, 310, 312-moddalar; 2016-yil, № 4, 125-modda; 
2017-yil, № 4, 137-modda, № 9, 510-modda, № 12,  773-modda; 2018-yil, 
№ 1, 4-modda, № 4, 224-modda, № 7, 433-modda, № 10, 673-modda; 
2019-yil, № 3, 161, 166-moddalar, № 5, 267-modda, № 10, 671-modda, № 
12, 880, 886-moddalar; 2020-yil, № 1, 3, 4-moddalar, № 10, 593-modda; 
2021-yil, 4-songa ilova, № 8, 801-modda, № 10, 968-modda; 2022-yil, № 
2, 79-modda, № 3, 217, 218-moddalar, № 4, 340-modda, № 5, 464-modda, 
№ 6, 570, 577-moddalar, № 11, 1062-modda) quyidagi qo‘shimcha va 
o‘zgartirishlar kiritilsin:

1) 173-moddaning:
to‘rtinchi qismi quyidagi mazmundagi jumla bilan to‘ldirilsin:
“Jamoat ehtiyojlari uchun zarur bo‘lgan hollarda servitut qonunga 

muvofiq tegishli davlat organi tomonidan belgilanishi mumkin (ommaviy 
servitut)”;

oltinchi qismi chiqarib tashlansin;
2) quyidagi mazmundagi 1731–1737-moddalar bilan to‘ldirilsin:

“1731-modda. Yer uchastkasiga bo‘lgan huquq boshqa shaxsga
              o‘tkazilganda servitutning saqlanishi

Agar ushbu Kodeksda boshqacha qoida nazarda tutilmagan bo‘lsa, 
servitut belgilangan yer uchastkasiga bo‘lgan huquqlar boshqa shaxsga 
o‘tgan taqdirda ham servitut saqlanib qoladi.

Servitut oldi-sotdi, hadya, garov yoki ijaraning mustaqil predmeti 
bo‘lishi mumkin emas, shuningdek uni servitut belgilangan ko‘chmas 
mulkning huquq egasi bo‘ lmagan boshqa shaxslarga berish 
taqiqlanadi.

1732-modda. Servitut shartlari

Servitut ushbu Kodeksning 173-moddasida nazarda tutilgan asoslar 
amal qilishini yo‘qotmagunga qadar amal qiladi. 

Servitut belgilanganda servitut belgilanayotgan yer uchastkasining 
maydoni, ushbu yer uchastkasida muhandislik-kommunikatsiya 
tarmoqlari obyektlarini qurish, ulardan foydalanish, ularni ko‘zdan 
kechirish va ta’mirlash shartlari, yer fondi toifasidan qat’i nazar, yer 
egasiga, yerdan foydalanuvchiga, yer uchastkasining ijarachisiga va 
(yoki) mulkdoriga yetkazilgan zararning o‘rnini qoplash tartibi, servitut 
belgilanayotgan yer uchastkasining joriy holati, yer uchastkasini 
undan belgilangan maqsadda foydalanish uchun yaroqli holatga 
keltirish zarurligi, servitut uchun haq to‘lash tartibi, shuningdek servitut 
belgilangan yer uchastkasidan foydalanishdagi cheklovlar ko‘rsatilishi 
shart.

Servitut belgilanganda qonunga muvofiq boshqa shartlar ham 
ko‘rsatilishi mumkin.

1733-modda. Servitut uchun haq to‘lash

Servitut belgilangan yer egalari, yerdan foydalanuvchilar, yer 
uchastkalarining ijarachilari va mulkdorlari servitut kimning manfaatlarini 
ko‘zlab belgilangan bo‘lsa, o‘sha shaxsdan ushbu yer uchastkalaridan 
foydalanganlik uchun mutanosib haq talab qilishga haqlidir.

Yer uchastkasining servitut belgilangan qismi uchun yer solig‘i 
(ijara haqi) yer egalari, yerdan foydalanuvchilar, yer uchastkalarining 
ijarachilari va mulkdorlari tomonidan to‘lanadi, bunda servitut uchun 
to‘lanadigan (bir martalik yoki doimiy) haq miqdori servitut amal qiladigan 
davr uchun belgilangan yer solig‘i (ijara haqi) summasidan kam bo‘lishi 
mumkin emas.

Servitut uchun haq to‘lashga oid boshqa shartlar, shuningdek servitut 
to‘lovsiz (tekin) amalga oshiriladigan holatlar qonunda belgilanadi.

1734-modda. Servitut belgilangan yer uchastkasida
            muhandislik-kommunikatsiya tarmoqlari
            obyektlarini saqlash

Agar servitutni amalga oshirish uchun servitut belgilangan yer 
uchastkasida muhandislik-kommunikatsiya tarmoqlari mavjud bo‘lishi talab 
etilsa, yer egalari, yerdan foydalanuvchilar, mazkur yer uchastkasining 
ijarachilari va mulkdorlari bunday muhandislik-kommunikatsiya tarmoqlarini 
saqlash va ulardan foydalanish uchun zarur shart-sharoitlarni yaratishi 
kerakligi belgilanishi mumkin.

Agar yer egalari, yerdan foydalanuvchilar, yer uchastkalarining 
ijarachilari va mulkdorlari muhandislik-kommunikatsiya tarmoqlaridan 
birgalikda foydalanish huquqiga ega bo‘lsa, servitut kimning manfaatlarini 
ko‘zlab belgilangan bo‘lsa, o‘sha shaxs muhandislik-kommunikatsiya 
tarmoqlarini, ulardan foydalanish imkoniyatini ta’minlagan holda saqlashi 
kerak.

1735-modda. Servitut belgilangan yer uchastkasini bo‘lish

Agar servitut belgilangan yer uchastkasini bo‘lish servitutdan 
foydalanishga to‘sqinlik qilmasa, servitut yer uchastkasining bo‘lingan 
qismlariga nisbatan ham saqlanib qoladi. Bunda yer egalari, yerdan 
foydalanuvchilar, bo‘lingan yer uchastkasining ijarachilari va mulkdorlari 
servitut shartlari qayta ko‘rib chiqilishini talab qilishga haqli.

Agar servitut bo‘lingan yer uchastkasining faqat bitta qismiga belgilansa, 
u qolgan yer uchastkalariga nisbatan bekor qilinadi.

1736-modda. Servitutni o‘zgartirish va bekor qilish

Servitut to‘g‘risidagi shartnomaga o‘zgartirishlar kiritishda va uni bekor 
qilishda ushbu Kodeksning shartnomalarni o‘zgartirish va bekor qilishga 
doir qoidalari qo‘llaniladi.

Ommaviy servitutni o‘zgartirish va bekor qilish qonunda belgilangan 
tartibda amalga oshiriladi.

Servitutni o‘zgartirish va bekor qilish ko‘chmas mulkka bo‘lgan 
huquqlarni ro‘yxatdan o‘tkazish uchun belgilangan tartibda ro‘yxatdan 
o‘tkazilishi lozim.

1737-modda. Binolar, inshootlar va boshqa ko‘chmas mulkka 
                      servitut belgilash

Agar qonunda boshqacha qoida nazarda tutilmagan bo‘lsa, yer 
uchastkasidan foydalanishdan tashqari, cheklangan tarzda foydalanish 
zarur bo‘lgan binolar, inshootlar va boshqa ko‘chmas mulkka ham ushbu 
Kodeksda nazarda tutilgan tartibda hamda shartlarda servitut belgilanishi 
mumkin”;

3) 2591-modda:
nomi “mol-mulki” degan so‘zlardan keyin “yoki yer uchastkasini 

ijaraga olish huquqi” degan so‘zlar bilan to‘ldirilsin;
birinchi qismining birinchi jumlasi quyidagi tahrirda bayon etilsin:
“Qarzdor tomonidan o‘z majburiyatlari bajarilmagan taqdirda, 

kreditorning mol-mulk yoki yer uchastkasini ijaraga olish huquqi bilan 
ta’minlangan majburiyatlar bo‘yicha talablari ushbu mol-mulkning yoki yer 
uchastkasini ijaraga olish huquqining qiymatidan mazkur mol-mulk yoki yer 
uchastkasini ijaraga olish huquqi o‘ziga tegishli bo‘lgan shaxsning boshqa 
kreditorlariga qaraganda imtiyozli ravishda qanoatlantiriladi”;

ikkinchi qismi “o‘z huquqlari” degan so‘zlardan keyin “yoki yer 
uchastkasini ijaraga olish huquqi” degan so‘zlar bilan to‘ldirilsin;

uchinchi qismining:
birinchi xatboshisi “o‘z huquqlari” degan so‘zlardan keyin “yoki yer 

uchastkasini ijaraga olish huquqi” degan so‘zlar bilan to‘ldirilsin;
ikkinchi xatboshisi “ushlab qolish” degan so‘zlardan keyin “yoki yer 

uchastkasini ijaraga olish huquqini sotish” degan so‘zlar bilan to‘ldirilsin;
to‘rtinchi qismi “huquqlari” degan so‘zdan keyin “yoki yer uchastkasini 

ijaraga olish huquqi” degan so‘zlar bilan to‘ldirilsin;
beshinchi qismi quyidagi tahrirda bayon etilsin:
“Mol-mulkka bo‘lgan o‘z huquqlari yoki yer uchastkasini ijaraga olish 

huquqi to‘g‘risidagi yozuvni garov reyestriga kiritmagan kreditorlarning 
talablari mazkur mol-mulkka bo‘lgan huquqlari yoki yer uchastkasini 
ijaraga olish huquqi to‘g‘risidagi yozuvni garov reyestriga kiritgan 
kreditorlarning talablari qanoatlantirilgandan keyin ushbu mol-mulkning 
yoki yer uchastkasini ijaraga olish huquqining qiymatidan kelib chiqqan 
holda, bunday huquqlar yuzaga kelishining kalendar navbatiga muvofiq 
qanoatlantiriladi”.

5-modda. O‘zbekiston Respublikasining 1998-yil 30-aprelda 
qabul qilingan 598–I-sonli Qonuni bilan tasdiqlangan O‘zbekiston 
Respublikasining Yer kodeksiga (O‘zbekiston Respublikasi Oliy 
Majlisining Axborotnomasi, 1998-yil, № 5–6, 82-modda; 2003-yil, № 
9–10, 149-modda; 2004-yil, № 5, 90-modda; 2005-yil, № 1, 18-modda; 
O‘zbekiston Respublikasi Oliy Majlisi palatalarining Axborotnomasi, 2007-
yil, № 12, 608-modda; 2009-yil, № 1, 1-modda, № 12, 472-modda; 2011-yil, 
№ 1, 1-modda; 2014-yil, № 1, 2-modda, № 9, 244-modda; 2015-yil, № 
8, 312-modda; 2017-yil, № 9, 510-modda; 2018-yil, № 1, 1-modda, № 4, 
224-modda, № 7, 432-modda, № 12, 781-modda; 2019-yil, № 1, 1-modda, 
№ 3, 161-modda, № 4, 199-modda, № 8, 469-modda, № 11, 792-modda; 
2020-yil, № 9, 540-modda; 2021-yil, № 1, 3-modda, 4-songa ilova, № 8, 
800-modda; 2022-yil, № 6, 570, 577-moddalar) quyidagi qo‘shimcha va 
o‘zgartirishlar kiritilsin:

1) 5-moddaning:
birinchi qismi quyidagi mazmundagi to‘qqizinchi xatboshi bilan 

to‘ldirilsin:
“jamoat ehtiyojlari uchun ommaviy servitut belgilash to‘g‘risida qaror 

qabul qilish”;
to‘qqizinchi xatboshisi o‘ninchi xatboshi deb hisoblansin;
2) 17-moddaning:
uchinchi qismi quyidagi tahrirda bayon etilsin:
“Chet ellik fuqarolar va yuridik shaxslar, fuqaroligi bo‘lmagan shaxslar, 

chet el investitsiyalari ishtirokidagi korxonalar yer uchastkalariga faqat 
ijara huquqi asosida ega bo‘lishi mumkin, bundan ushbu Kodeks 
18-moddasining ikkinchi qismida nazarda tutilgan hollar mustasno”;

beshinchi qismi quyidagi tahrirda bayon etilsin:
“Yuridik va jismoniy shaxslar o‘ziga doimiy foydalanish (egalik qilish), 

ijara yoki meros qilib qoldiriladigan umrbod egalik qilish huquqi asosida 
tegishli bo‘lgan qishloq xo‘jaligiga mo‘ljallanmagan yer uchastkalarini 
qonunchilikda nazarda tutilgan hollarda xususiylashtirishga haqli”;

3) 18-moddaning uchinchi qismi chiqarib tashlansin;
4) 23-modda:
ikkinchi qismining:
1-bandidagi “tadbirkorlik va shaharsozlik faoliyatini” degan so‘zlar 

“tadbirkorlik, shaharsozlik faoliyatini va qonunchilik bilan taqiqlanmagan 
boshqa faoliyat turlarini” degan so‘zlar bilan almashtirilsin;

3-bandi quyidagi tahrirda bayon etilsin:
“3) ijaraga berish – ochiq elektron tanlov va elektron onlayn-auksion 

vositasida, shuningdek ushbu Kodeksning 24-moddasida nazarda tutilgan 
hollarda O‘zbekiston Respublikasi Vazirlar Mahkamasi tomonidan. Xususiy 

mulk bo‘lgan yer uchastkasini ijaraga berish uning mulkdori tomonidan 
amalga oshiriladi”;

uchinchi qismining o‘zbekcha matnidagi “(sotib olinganidan)” degan 
so‘zlar “(qayta sotib olinganidan)” degan so‘zlar bilan almashtirilsin;

5) 24-modda:
yettinchi qismi quyidagi tahrirda bayon etilsin:
“Ijaraga berilgan yer uchastkasini yoki uning bir qismini ikkilamchi ijaraga 

berish taqiqlanadi, bundan ushbu Kodeksning 
242-moddasida nazarda tutilgan hollar va xususiy mulk bo‘lgan yer 

uchastkalarining ijarasi mustasno”;
sakkizinchi qismining birinchi jumlasi quyidagi tahrirda bayon etilsin:
“Ijaraga berilgan yer uchastkalari oldi-sotdi, hadya, ayirboshlash obyekti 

bo‘lishi mumkin emas, bundan ushbu moddaning to‘qqizinchi qismida 
nazarda tutilgan hollar mustasno”;

quyidagi mazmundagi to‘qqizinchi qism bilan to‘ldirilsin:
“Jismoniy va yuridik shaxslar elektron onlayn-auksion orqali ijaraga 

olgan qishloq xo‘jaligiga mo‘ljallanmagan yer uchastkalariga nisbatan 
huquq va majburiyatlarni ijara muddatidan ko‘p bo‘lmagan muddatga 
boshqa shaxsga o‘tkazishi (qayta ijaraga berishi) mumkin”;

to‘qqizinchi – o‘n oltinchi qismlari tegishincha o‘ninchi – o‘n 
yettinchi qismlar deb hisoblansin;

6) 241-moddaning matni quyidagi tahrirda bayon etilsin:
“Davlat organlari, muassasalari va korxonalariga doimiy foydalanish 

huquqi asosida berilgan qishloq xo‘jaligiga mo‘ljallangan yerlar davlat-
xususiy sheriklik asosida ijaraga berilishi mumkin. Bunda qishloq xo‘jaligi 
oborotidan chiqib ketgan sug‘oriladigan yerlar va lalmi yerlar O‘zbekiston 
Respublikasi fuqarolariga hamda qishloq xo‘jaligi korxonalariga uch yildan 
kam bo‘lmagan va qirq to‘qqiz yildan oshmaydigan muddatga ijaraga 
beriladi.

Ushbu moddaning birinchi qismida nazarda tutilgan hollarda, yaylovlar, 
bo‘z yerlar, ko‘p yillik dov-daraxtlar O‘zbekiston Respublikasi fuqarolariga, 
qishloq xo‘jaligi korxonalariga, shuningdek O‘zbekiston Respublikasi 
rezidentlari bo‘lgan investorlarga o‘ttiz yil muddatga, ushbu Kodeksning 
461-moddasida belgilangan o‘lchamlarda ijaraga berilishi mumkin.

O‘rmon fondining foydalanilmayotgan (o‘rmon bilan qoplanmagan) 
yerlari jismoniy va yuridik shaxslarga elektron onlayn-auksion orqali ijaraga 
berilishi mumkin.

Davlat organlariga, muassasalariga, korxonalariga va fuqarolarning 
o‘zini o‘zi boshqarish organlariga doimiy foydalanish huquqi asosida 
berilgan qishloq xo‘jaligiga mo‘ljallanmagan yerlar:

davlat-xususiy sheriklik loyihalarini amalga oshirish uchun davlat-
xususiy sheriklik to‘g‘risidagi bitimning amal qilish muddatiga – xususiy 
sherikka;

ijtimoiy foydali maqsadlarga erishishga qaratilgan loyihalarni amalga 
oshirish uchun ijtimoiy sheriklik to‘g‘risidagi bitimlar va shartnomalarning 
amal qilish muddatiga – nodavlat notijorat tashkilotlariga va fuqarolik 
jamiyatining boshqa institutlariga;

jamoat ehtiyojlari uchun boshqa yuridik shaxslarga;
yengil turdagi obyektlarni joylashtirish uchun yuridik va jismoniy 

shaxslarga belgilangan tartibda qisqa muddatli ijaraga berilishi mumkin.
Doimiy foydalanish huquqi asosida berilgan yer uchastkalarini ijaraga 

berishga ulardan foydalanishning mazkur Kodeksning 
20-moddasida nazarda tutilgan asosiy maqsadini saqlab qolish sharti 

bilan yo‘l qo‘yiladi. Bunda mazkur tartib ushbu Kodeksning 
23-moddasida nazarda tutilgan yer uchastkalarini berish (realizatsiya 

qilish) hollariga nisbatan tatbiq etilmaydi.
Doimiy foydalanish huquqi asosida berilgan yer uchastkalarini ijaraga 

berishda, shu jumladan huquqlarni davlat ro‘yxatidan o‘tkazishda, 
taraflarning huquqlari va majburiyatlarini belgilashda, agar qonunda 
boshqacha qoida belgilanmagan bo‘lsa, ijaraga olingan mol-mulkni 
ikkilamchi ijaraga berish shartlari va tartibi qo‘llaniladi.

Doimiy foydalanish huquqi asosida berilgan yer uchastkalarini ijaraga 
berish tartibi O‘zbekiston Respublikasi Vazirlar Mahkamasi tomonidan 
belgilanadi”;

7) 244-modda quyidagi tahrirda bayon etilsin:

“244-modda. Yer uchastkasini ijaraga olish shartnomasini
            yangi muddatga uzaytirish

Agar qonunda yoki shartnomada boshqacha qoida nazarda tutilmagan 
bo‘lsa, o‘z majburiyatlarini lozim darajada bajargan ijaraga oluvchi 
shartnoma muddati tugaganidan keyin yangi muddatga yer uchastkasini 
ijaraga olish shartnomasini uzaytirishda sharoitlar teng bo‘lgan hollarda, 
boshqa shaxslarga nisbatan imtiyozli huquqqa ega bo‘ladi. Ijaraga oluvchi 
ijaraga beruvchini yer uchastkasini ijaraga olish shartnomasida belgilangan 
muddatda, agar shartnomada bunday muddat ko‘rsatilmagan bo‘lsa, 
shartnomaning amal qilish muddati tugaguniga qadar uch oy ichida bunday 
shartnomani uzaytirish istagi haqida yozma ravishda xabardor qilishi shart.

Ijaraga beruvchi ijaraga oluvchining ijaraga olish shartnomasini yangi 
muddatga uzaytirish to‘g‘risidagi murojaati kelib tushgan paytdan e’tiboran 
bir oy ichida ijaraga olish shartnomasini yangi muddatga uzaytirishga 
asoslantirilgan rad javobini bermasa va bu haqda ijaraga oluvchini xabardor 
qilmasa, yer uchastkasini ijaraga olish shartnomasi avvalgi shartlar asosida 
yangi muddatga uzaytirilgan hisoblanadi.

Agar ijaraga beruvchi ijaraga oluvchiga ijaraga olish shartnomasini 
yangi muddatga uzaytirishni asossiz rad etgan holda yer uchastkasini 
ijara muddati yakunlanganidan keyin bir yil ichida boshqa shaxsga ijaraga 
bersa, ijaraga oluvchi shartnoma bo‘yicha huquq va majburiyatlar o‘ziga 
o‘tkazilishini hamda shartnomani yangi muddatga uzaytirish rad etilishi 
munosabati bilan o‘ziga yetkazilgan zararning o‘rni qoplanishini yoki faqat 
zararning o‘zi qoplanishini sud orqali talab qilishga haqli.

Agar ijaraga oluvchi yer uchastkasini ijaraga olish shartnomasining amal 
qilish muddati tugaganidan keyin ham yer uchastkasidan foydalanishni 
davom ettirsa, shartnomaning amal qilish muddati tugagunga qadar ijaraga 
beruvchi tomonidan e’tirozlar bo‘lmasa, agar shartnomada boshqacha 
qoida nazarda tutilmagan bo‘lsa, shartnoma o‘sha shartlar asosida xuddi 
o‘sha muddatga tuzilgan hisoblanadi.

Yer uchastkasining dastlabki va yangi muddatga uzaytirilgan birgalikdagi 
umumiy ijara muddati ushbu Kodeksning 24-moddasida belgilangan eng 
ko‘p (oxirgi) muddatdan oshib ketmasligi kerak”;

8) 25-moddaning birinchi, ikkinchi va uchinchi qismlari quyidagi 
tahrirda bayon etilsin:

“Geologiya-suratga olish, qidirish, geodeziya va boshqa qidiruv ishlarini 
amalga oshiruvchi korxonalar, muassasalar va tashkilotlar bu ishlarni 
belgilangan tartibda qabul qilingan qarorlar asosida barcha toifadagi 
yerlarda yer egalaridan, yerdan foydalanuvchilardan, ijarachilardan hamda 
mulkdorlardan yer uchastkalarini olib qo‘ymagan holda ommaviy servitut 
asosida amalga oshirishi mumkin.

Geologiya-suratga olish, qidirish, geodeziya va boshqa qidiruv ishlarini 
amalga oshirish uchun ommaviy servitut qonunchilikda belgilangan 
tartibda ruxsatnoma olgan yoki ushbu ruxsatnomani bergan tashkilotning 
murojaatiga asosan viloyat va Toshkent shahar hokimining qarori bilan 
belgilanadi.

Sug‘oriladigan haydov yerlarida, bog‘larda, tokzorlar, tutzorlar, 
mevazorlar, tubdan yaxshilash ishlari amalga oshirilgan pichanzorlar va 
yaylovlarda, o‘rmon o‘simliklari bilan qoplangan yerlarda qidiruv ishlarini 
amalga oshirish uchun ommaviy servitut bir yildan ortiq bo‘lmagan 
muddatga belgilanadi, zarur hollarda bu muddatni uzog‘i bilan yana bir 
yilga uzaytirishga yo‘l qo‘yiladi”;

9) 28-moddaning to‘rtinchi qismi quyidagi mazmundagi to‘rtinchi 
va beshinchi qismlar bilan almashtirilsin:

“Yer uchastkalari ijaraga berilganda yer uchun haq ijara haqi shaklida 
olinadi. Davlat mulkida bo‘lgan yer uchastkalari uchun ijara haqi yer 
solig‘iga tenglashtiriladi. Yer uchastkalarini ijaraga olgan shaxslar yer 
uchun ijara haqini yer solig‘i to‘lovchilar uchun belgilangan tartibga 
muvofiq byudjetga to‘laydi. Agar qonunda va ijara shartnomasida 
boshqacha qoida nazarda tutilmagan bo‘lsa, ushbu tartib doimiy 
foydalanish huquqi asosida berilgan yer uchastkalari ijarasiga nisbatan 
ham qo‘llaniladi.

Xususiy mulk bo‘lgan yer uchastkalari uchun ijara haqi miqdori va to‘lov 
shakli ijaraga beruvchi hamda ijaraga oluvchi o‘rtasida mustaqil ravishda 

shartnomada belgilanadi. Bunda yer solig‘ini to‘lash majburiyati ijaraga 
beruvchining zimmasiga yuklatiladi”;

10) 29-modda birinchi qismining ikkinchi xatboshisi quyidagi 
tahrirda bayon etilsin:

“yer uchastkasini sotish yoki o‘zgacha tarzda boshqa shaxsga 
o‘tkazishni taqiqlash, bundan xususiy mulk bo‘lgan yer uchastkalarining 
boshqa shaxsga o‘tkazilishi va ushbu Kodeks 24-moddasining to‘qqizinchi 
qismida nazarda tutilgan hollar mustasno”;

11) 30-moddaning matni quyidagi tahrirda bayon etilsin:
“O‘zganing yer uchastkasidan cheklangan tarzda foydalanish huquqi 

(servitut) – ko‘chmas mulk (yer uchastkasi, boshqa ko‘chmas mulk) 
egasining qo‘shni yer uchastkasidan, zarur hollarda esa boshqa yer 
uchastkasidan ham cheklangan tarzda foydalanish huquqidir.

Servitut quyidagi maqsadlarda belgilanishi mumkin:
o‘zganing yer uchastkasi orqali piyoda yoki transportda o‘tish;
o‘zganing yer uchastkasida drenaj ishlari o‘tkazish;
o‘zganing yer uchastkasidan elektr uzatish, aloqa liniyalari va 

truboprovodlar, irrigatsiya, muhandislik va boshqa liniyalar hamda tarmoqlar 
o‘tkazish va ulardan foydalanish;

o‘zganing yer uchastkasidan ekinzorlarni va qishloq xo‘jaligi hayvonlarini 
sug‘orish uchun suv olish;

qishloq xo‘jaligi hayvonlarini o‘zganing yer uchastkasi orqali haydab 
o‘tish;

o‘zganing yer uchastkasida ihota daraxtlari ekish va tabiatni muhofaza 
qilishga taalluqli boshqa obyektlar barpo etish.

Servitut boshqa maqsadlarda ham belgilanishi mumkin.
Servitut, uni belgilashni talab qilgan shaxslar bilan o‘zga yer 

uchastkasining egalik qiluvchisi, foydalanuvchisi, ijarachisi va mulkdori 
o‘rtasidagi shartnomaga muvofiq, kelishuvga erishilmagan taqdirda esa, 
sud qaroriga binoan belgilanadi.

Jamoat ehtiyojlari uchun zarur bo‘lgan hollarda servitut ushbu Kodeksga 
muvofiq viloyat va Toshkent shahar hokimi tomonidan ham belgilanishi 
mumkin (ommaviy servitut). 

Servitut to‘g‘risidagi shartnoma davlat ro‘yxatiga olinishi lozim va u 
yer uchastkasi boshqa shaxsga o‘tgan taqdirda ham saqlanib qolinadi. 
Servitut to‘g‘risidagi shartnoma uni belgilashga sabab bo‘lgan asoslar o‘z 
ahamiyatini yo‘qotgan taqdirda, bekor qilinishi mumkin.

Servitut belgilanishi yer egasini, yerdan foydalanuvchini, yer 
uchastkasining ijarachisi va mulkdorini ushbu yer uchastkasiga egalik qilish, 
undan foydalanish hamda uni tasarruf etish huquqidan mahrum etmaydi”;

12) quyidagi mazmundagi 301–306-moddalar bilan to‘ldirilsin:

“301-modda. Servitut to‘g‘risidagi shartnoma

Yer uchastkasiga nisbatan servitut to‘g‘risidagi shartnoma yozma 
shaklda tuziladi. 

Servitut to‘g‘risidagi shartnomada quyidagi shartlar ko‘rsatilishi kerak:
servitut belgilanishi kerak bo‘lgan yer uchastkasining kadastr raqami;
servitutni belgilashning maqsadlari va asoslari;
shartnoma taraflari to‘g‘risidagi ma’lumotlar;
servitutning amal qilish muddati;
servitut uchun belgilangan haq miqdori (mavjud bo‘lganda);
shartnoma taraflarining huquq va majburiyatlari hamda javobgarligi;
belgilangan servitut muddati tugaganidan keyin yer uchastkasini 

belgilangan maqsadda foydalanish uchun yaroqli holatga keltirish haqidagi 
servitut majburiyati.

302-modda. Servitut ishtirokchilarining huquq va majburiyatlari

Yer egalari, yerdan foydalanuvchilar, yer uchastkalarining ijarachilari 
va mulkdorlari hamda servitut kimning manfaatlarini ko‘zlab belgilangan 
bo‘lsa, o‘sha shaxs servitut ishtirokchilaridir.

Yer egalari, yerdan foydalanuvchilar, yer uchastkalarining ijarachilari 
va mulkdorlari quyidagi huquqlarga ega:

servitut kimning manfaatlarini ko‘zlab belgilangan bo‘lsa, o‘sha 
shaxsdan servitutdan belgilangan maqsadda foydalanilishini talab qilish;

servitut haq evaziga belgilangan hollarda servitut kimning manfaatlarini 
ko‘zlab belgilangan bo‘lsa, o‘sha shaxsdan haqning o‘z vaqtida to‘lanishini 
talab qilish;

servitut muddati tugaganidan keyin yer uchastkasini belgilangan 
maqsadda foydalanish uchun yaroqli holatga keltirishni talab qilish;

servitut kimning manfaatlarini ko‘zlab belgilangan bo‘lsa, o‘sha 
shaxs tomonidan servitutdan shartnomada belgilangan maqsadlarda 
foydalanilmagan taqdirda shartnomaning bekor qilinishini talab qilish;

servitut kimning manfaatlarini ko‘zlab belgilangan bo‘lsa, o‘sha shaxs 
servitut uchun belgilangan haqni (mavjud bo‘lganda) muntazam ravishda 
to‘lamagan taqdirda, shuningdek unda o‘z hududiga jamoat ehtiyojlari 
uchun mo‘ljallangan boshqa yer uchastkasi orqali o‘tish imkoniyati paydo 
bo‘lgan taqdirda, shartnomaning bekor qilinishini talab qilish.

Yer egalari, yerdan foydalanuvchilar, yer uchastkalarining ijarachilari 
va mulkdorlari:

servitut kimning manfaatlarini ko‘zlab belgilangan bo‘lsa, o‘sha shaxs 
bilan birgalikda servitut to‘g‘risidagi shartnomani davlat ro‘yxatidan 
o‘tkazishi;

servitut to‘g‘risidagi shartnoma davlat ro‘yxatidan o‘tkazilgan paytdan 
e’tiboran servitut kimning manfaatlarini ko‘zlab belgilangan bo‘lsa, o‘sha 
shaxsga yer uchastkasidan cheklangan tartibda foydalanish imkoniyatini 
berishi;

servitut kimning manfaatlarini ko‘zlab belgilangan bo‘lsa, o‘sha shaxsga 
servitutdan belgilangan maqsadda foydalanilishiga to‘sqinlik qilmasligi;

yer uchastkasidan foydalanish maqsadini hisobga olgan holda, uni 
lozim darajadagi holatda saqlash uchun o‘z kuchi bilan va o‘z hisobidan yer 
uchastkasini tartibga keltirishi, qo‘riqlashi, ta’mirlashi va unga boshqacha 
tarzda xizmat ko‘rsatishi shart.

Servitut kimning manfaatlarini ko‘zlab belgilangan bo‘lsa, o‘sha shaxs 
quyidagi huquqlarga ega:

yer uchastkasidan servitut to‘g‘risidagi shartnomada ko‘rsatilgan 
maqsadlarda cheklangan tarzda foydalanish;

servitut to‘g‘risidagi shartnoma shartlari jiddiy ravishda buzilganda 
servitut to‘g‘risidagi shartnomaning bekor qilinishini talab qilish;

servitutdan foydalanishda yuzaga kelgan to‘sqinliklarni bartaraf etish va 
yetkazilgan zararning o‘rnini qoplash to‘g‘risidagi talab bilan belgilangan 
tartibda sudga murojaat qilish.

Servitut kimning manfaatlarini ko‘zlab belgilangan bo‘lsa, o‘sha shaxs 
servitut to‘g‘risidagi shartnomaga va qonunchilikka muvofiq boshqa 
huquqlarga ham ega bo‘lishi mumkin.

Servitut kimning manfaatlarini ko‘zlab belgilangan bo‘lsa, o‘sha shaxs:
yer egalari, yerdan foydalanuvchilar, yer uchastkalarining ijarachilari 

va mulkdorlari bilan birgalikda servitut to‘g‘risidagi shartnomani davlat 
ro‘yxatidan o‘tkazishi;

servitutdan faqat servitut to‘g‘risidagi shartnomada belgilangan 
maqsadlarda foydalanishi;

servitut uchun haqni o‘z vaqtida to‘lab borishi (haq belgilangan taqdirda);
o‘z hududiga jamoat ehtiyojlari uchun mo‘ljallangan boshqa yer 

uchastkasi orqali o‘tish imkoniyati paydo bo‘lgan taqdirda, yer egalari, 
yerdan foydalanuvchilar, yer uchastkalari ijarachilari va mulkdorlarining 
birinchi talabiga ko‘ra o‘zganing yer uchastkasidan cheklangan tarzda 
foydalanishni to‘xtatishi;

uchinchi shaxslar bilan yer uchastkasiga nisbatan servitut to‘g‘risida 
shartnoma tuzish haqida yer egalari, yerdan foydalanuvchilar, yer 
uchastkalarining ijarachilari va mulkdorlaridan xabarnoma olingan taqdirda, 
shunday xabarnoma olingan paytdan e’tiboran yozma shaklda javob 
berishi shart.

303-modda. Yer uchastkasiga bo‘lgan huquq boshqa shaxsga
o‘tkazilganda servitutning saqlanishi

Servitut yer uchastkasiga bo‘lgan mulk, egalik qilish, foydalanish va ijara 
huquqi boshqa shaxsga o‘tgan taqdirda ham saqlanib qoladi.

O‘zbekiston Respublikasining

QONUNI

Yer to‘g‘risidagi qonunchilik takomillashtirilishi munosabati bilan 
O‘zbekiston Respublikasining ayrim qonun hujjatlariga o‘zgartirish va 

qo‘shimchalar kiritish to‘g‘risida
(Davomi. Boshlanishi 1-betda).

(Davomi 3-betda).

Xalq so‘zi 3
O‘zbekiston Respublikasining

QONUNI

Yer to‘g‘risidagi qonunchilik takomillashtirilishi munosabati bilan 
O‘zbekiston Respublikasining ayrim qonun hujjatlariga o‘zgartirish va 

qo‘shimchalar kiritish to‘g‘risida
Servitut oldi-sotdi, hadya, garov va ijaraning mustaqil predmeti bo‘lishi 

mumkin emas, shuningdek uni servitut belgilangan ko‘chmas mulkning huquq 
egalari bo‘lmagan boshqa shaxslarga berish taqiqlanadi. Servitut boshqa 
shaxslarga faqat servitut belgilangan huquq bilan birga berilishi mumkin.

304-modda. Servitutni bekor qilish

Servitut quyidagi hollarda bekor qilinishi mumkin:
servitut ishtirokchilarining o‘zaro kelishuviga ko‘ra;
yer egasining, yerdan foydalanuvchining, yer uchastkalari ijarachisi va 

mulkdorining yoki servitut kimning manfaatlarini ko‘zlab belgilangan bo‘lsa, 
o‘sha shaxsning asoslangan talabiga ko‘ra;

servitutdan uzoq muddat (kamida uch yil) foydalanilmaganda;
servitutning amal qilish muddati tugaganda;
agar servitut belgilash uchun sabab bo‘lib xizmat qilgan asoslar 
o‘z ahamiyatini yo‘qotgan bo‘lsa;
qonunda nazarda tutilgan boshqa asoslarga ko‘ra.
Servitutni bekor qilish to‘g‘risida servitut ishtirokchilari o‘rtasida kelishuvga 

erishilmagan taqdirda, servitut sud tomonidan bekor qilinishi mumkin.

305-modda. Jamoat ehtiyojlari uchun o‘zganing yer
          uchastkasidan cheklangan tarzda foydalanish
          huquqi (ommaviy servitut)

Jamoat ehtiyojlari uchun o‘zganing yer uchastkasidan cheklangan 
tarzda foydalanish huquqi (ommaviy servitut) quyidagi maqsadlar uchun 
belgilanishi mumkin:

ushbu Kodeksning 25-moddasiga muvofiq o‘zganing yer uchastkasida 
geologiya-suratga olish, qidirish, geodeziya va boshqa qidiruv ishlarini 
amalga oshirish;

o‘zganing yer uchastkasidan umumiy foydalanishdagi elektr uzatish 
tarmoqlari, aloqa liniyalari va boshqa liniyalar, truboprovodlar, ichki sug‘orish 
tarmoqlari, muhandislik tarmoqlari hamda boshqa tarmoqlar o‘tkazish va 
ulardan foydalanish.

Ommaviy servitut manfaatdor tashkilotlarning murojaatlari asosida viloyat 
va Toshkent shahar hokimining qarori bilan belgilanadi.

Ushbu moddada nazarda tutilganidan boshqa maqsadlarda, shuningdek, 
davlat mulki bo‘lmagan bino, inshoot va ko‘p yillik dov-daraxtlar joylashgan 
yer uchastkalariga ommaviy servitut belgilash taqiqlanadi.

Ommaviy servitut belgilash to‘g‘risidagi qaror yer fondi toifasidan kelib 
chiqqan holda quyidagi tashkilotlar bilan majburiy tartibda kelishilishi kerak:

sug‘oriladigan yerlarda – O‘zbekiston Respublikasi Qishloq xo‘jaligi 
vazirligi va Suv xo‘jaligi vazirligi bilan;

o‘rmon fondi yerlarida – o‘rmon xo‘jaligi sohasidagi vakolatli davlat 
organi bilan;

tabiatni muhofaza qilish, sog‘lomlashtirish, rekreatsiya maqsadlariga 
mo‘ljallangan yerlarda va tarixiy-madaniy ahamiyatga molik yerlarda – tegishli 
sohalardagi maxsus vakolatli davlat organlari bilan.

Ommaviy servitut belgilash haqidagi qarorda servitut to‘g‘risidagi 
shartnomada ko‘rsatilishi lozim bo‘lgan barcha shartlar ko‘rsatilishi kerak. 
Bunda ommaviy servitut shartlari taraflarning kelishuviga ko‘ra yoki ulardan 
birining talabiga ko‘ra sud tartibida o‘zgartirilishi va bekor qilinishi mumkin.

Ommaviy servitut belgilash to‘g‘risidagi qaror servitut belgilangan yer 
uchastkasida qurilish-montaj ishlarini boshlash, binolar va inshootlarni qayta 
qurish, rekonstruksiya qilish huquqini bermaydi.

Ommaviy servitut ushbu Kodeksga muvofiq, shuningdek ommaviy servitut 
belgilash to‘g‘risidagi qarorning amal qilish muddati tugaganda bekor qilinadi.

306-modda. Servitut uchun haq to‘lash

Servitut kimning manfaatlarini ko‘zlab belgilangan bo‘lsa, o‘sha shaxs, 
agar qonunda yoki servitut to‘g‘risidagi shartnomada boshqacha tartib 
nazarda tutilmagan bo‘lsa, servitut uchun haq to‘lashi shart. 

Servitut uchun haq servitut belgilangan yer uchastkasi uchun yer solig‘i 
(ijara haqi) summasini, shuningdek servitutdan foydalanish jarayonida 
yer egalari, yerdan foydalanuvchilar, yer uchastkalarining ijarachilari va 
mulkdorlariga yetkazilgan zararni (boy berilgan foydani) kompensatsiya 
qilish maqsadida belgilanadi.

Servitut uchun haq to‘lash bir martalik yoki muntazam to‘lab boriladigan 
ko‘p martalik to‘lov tarzida amalga oshirilishi mumkin.

Servitut uchun haq miqdori servitut belgilangan yer uchastkasi doirasida 
yoki u belgilangan chegaralar doirasida hisoblab chiqariladi. 

Yer uchastkasining servitut belgilangan muayyan qismi uchun yer 
solig‘i (ijara haqi) yer egalari, yerdan foydalanuvchilar, yer uchastkalarining 
ijarachilari va mulkdorlari tomonidan to‘lanadi, bunda servitut uchun 
to‘lanadigan (bir martalik yoki doimiy) haq miqdori servitut amal qiladigan 
davrdagi yer solig‘i (ijara haqi) summasidan kam bo‘lishi mumkin emas.

Quyidagi hollarda servitut haq undirmasdan (tekin) amalga oshirilishi 
mumkin:

tunnellarda avtomobil yo‘llari yoki temir yo‘llari qurish, shuningdek 
avtomobil yo‘llarining muhofaza zonalaridan foydalanish maqsadida servitut 
belgilanganda;

muhandislik-texnik jihatdan ta’minlash, tegishli texnik-texnologik ulanish 
ishlarini amalga oshirish maqsadida servitut belgilanganda”;

13) 36-modda:
birinchi qismining:
2-bandi quyidagi tahrirda bayon etilsin:

“2) yer uchastkasi berilgan muddat tugaganda, bundan yer uchastkasini 
ijaraga olish shartnomasini yangi muddatga uzaytirish hollari mustasno”;

11-bandi chiqarib tashlansin;
uchinchi qismi quyidagi tahrirda bayon etilsin:
“Yer uchastkalariga bo‘lgan mulk huquqi belgilangan tartibda quyidagi 

hollarda bekor qilinadi:
1) yer uchastkasiga, shuningdek binolar, inshootlar yoki boshqa 

ko‘chmas mulkka bo‘lgan mulk huquqi ular joylashgan yer uchastkalari bilan 
birga fuqarolik qonunchiligida nazarda tutilgan tartibda boshqa shaxsga 
o‘tkazilganda;

2) jamoat ehtiyojlari uchun yer uchastkalari, shuningdek binolar, inshootlar 
va boshqa ko‘chmas mulk ular joylashgan yer uchastkalari bilan birga qayta 
sotib olinganda;

3) qonunda belgilangan hollarda yer uchastkalari, shuningdek binolar, 
inshootlar va boshqa ko‘chmas mulk ular joylashgan yer uchastkalari bilan 
birga musodara etilganda;

4) qonunda belgilangan hollarda yer uchastkalari, shuningdek binolar, 
inshootlar va boshqa ko‘chmas mulk ular joylashgan yer uchastkalari bilan 
birga rekvizitsiya qilinganda;

5) ijro hujjatlari bo‘yicha undiruv yer uchastkasiga qaratilganda”;
14) 371-moddaning ikkinchi qismidagi “Ushbu Kodeksning 

18-moddasida nazarda tutilgan” degan so‘zlar chiqarib tashlansin;
15) 39-modda birinchi qismining 9-bandidagi “qishloq xo‘jaligiga 

mo‘ljallangan” degan so‘zlar chiqarib tashlansin;
16) 41-moddaning beshinchi qismi quyidagi tahrirda bayon etilsin:
“Yer uchastkasini, shuningdek binolar, inshootlar va boshqa ko‘chmas 

mulkni ular joylashgan yer uchastkasi bilan birga jamoat ehtiyojlari uchun 
qayta sotib olish, shuningdek ularni musodara qilish va rekvizitsiya qilish 
qonunchilikda belgilangan tartibda amalga oshiriladi”;

17) 62-modda oltinchi qismining ikkinchi jumlasi quyidagi tahrirda 
bayon etilsin:

“Bunday hollarda yer uchastkalarini kompensatsiya evaziga jamoat 
ehtiyojlari uchun olib qo‘yish tartib-taomillari qo‘llaniladi”;

18) 68-moddaning beshinchi qismi “o‘zlarida doimiy foydalanish” degan 
so‘zlardan keyin “yoki ijara” degan so‘zlar bilan to‘ldirilsin;

19) 82-modda birinchi qismining birinchi xatboshisidagi “yer egalari, 
yerdan foydalanuvchilar va ijarachilarning” degan so‘zlar “yer egalari, yerdan 
foydalanuvchilar, yer uchastkalarining ijarachilari va mulkdorlarining” degan 
so‘zlar bilan almashtirilsin;

20) 85-modda ikkinchi qismining ikkinchi xatboshisidagi “yer egalari, 
yerdan foydalanuvchilar va ijarachilar” degan so‘zlar “yer egalari, yerdan 
foydalanuvchilar, yer uchastkalarining ijarachilari va mulkdorlari” degan 
so‘zlar bilan almashtirilsin;

21) 90-modda ikkinchi qismining o‘n uchinchi xatboshisi quyidagi 
tahrirda bayon etilsin:

“yer uchastkalarini berish (realizatsiya qilish) bo‘yicha ochiq elektron 
tanlovlar va elektron onlayn-auksionlarni o‘tkazishning belgilangan tartibini 
buzganlikda”.

6-modda. O‘zbekiston Respublikasining 2006-yil 4-oktyabrda qabul 
qilingan “Ipoteka to‘g‘risida”gi O‘RQ–58-sonli Qonuni (O‘zbekiston 
Respublikasi Oliy Majlisi palatalarining Axborotnomasi, 2006-yil, № 10, 
535-modda; 2010-yil, № 9, 337, 340-moddalar; 2015-yil, № 8, 312-modda; 
2017-yil, № 10, 605-modda; 2018-yil, № 1, 4-modda, № 4, 224-modda; 
2019-yil, № 10, 671-modda; 2020-yil, № 1, 3-modda; 2021-yil, 4-songa 
ilova; 2022-yil, № 6, 577-modda) 6-moddasining birinchi qismidagi 
“yuridik va jismoniy shaxslar mulki bo‘lgan savdo va xizmat ko‘rsatish 
sohasi obyektlari, shuningdek turar joylar ular joylashgan yer uchastkalari 
bilan birga” degan so‘zlar “shuningdek yuridik va jismoniy shaxslar mulki 
bo‘lgan qishloq xo‘jaligiga mo‘ljallanmagan yer uchastkalari” degan so‘zlar 
bilan almashtirilsin.

7-modda. O‘zbekiston Respublikasining 2007-yil 2-oktyabrda qabul 
qilingan “Avtomobil yo‘llari to‘g‘risida”gi O‘RQ–117-sonli Qonuni 
(O‘zbekiston Respublikasi Oliy Majlisi palatalarining Axborotnomasi, 
2007-yil, № 10, 472-modda; 2014-yil, № 12, 343-modda; 2018-yil № 
7, 431-modda; 2021-yil, 4-songa ilova) 22-moddasining ikkinchi 
qismidagi “vaqtincha foydalanishga” degan so‘zlar “ijaraga” degan so‘z 
bilan almashtirilsin.

8-modda. O‘zbekiston Respublikasining 2013-yil 23-oktyabrda qabul 
qilingan “Garov reyestri to‘g‘risida”gi O‘RQ–356-sonli Qonuniga 
(O‘zbekiston Respublikasi Oliy Majlisi palatalarining Axborotnomasi, 2013-
yil, № 10, 264-modda; 2021-yil, 4-songa ilova) quyidagi qo‘shimcha va 
o‘zgartirishlar kiritilsin:

1) 3-moddaning:
ikkinchi xatboshisi “mol-mulkiga” degan so‘zlardan keyin “qonunda va 

ijara shartnomasida nazarda tutilgan hollarda yer uchastkasini ijaraga olish 
huquqiga” degan so‘zlar bilan to‘ldirilsin;

uchinchi xatboshisi “mol-mulki” degan so‘zlardan keyin “yer uchastkasini 
ijaraga olish huquqi” degan so‘zlar bilan to‘ldirilsin;

to‘rtinchi xatboshisi quyidagi tahrirda bayon etilsin:
“qarzdor – kreditor foydasiga mol-mulkni yoki yer uchastkasini 

ijaraga olish huquqini berish, ishlarni bajarish, xizmatlar ko‘rsatish, 
pulni to‘lash yoki buzilishi kreditorning majburiyatlar bajarilishini 
ta’minlash vositasi sifatida qarzdor berib qo‘ygan mol-mulkka 
yoki yer uchastkasini ijaraga olish huquqiga undiruvni qaratishga 
bo‘lgan imtiyozli huquqi yuzaga kelishiga sabab bo‘ladigan boshqa 
majburiyatlarni bajarish bilan bog‘liq harakatni sodir etishi shart bo‘lgan 
yuridik yoki jismoniy shaxs”;

beshinchi xatboshisi “mol-mulkni” degan so‘zlardan keyin “yer 
uchastkasini ijaraga olish huquqini” degan so‘zlar bilan to‘ldirilsin;

2) 8-moddaning:
ikkinchi xatboshisi quyidagi tahrirda bayon etilsin:
“majburiyatlarning bajarilishini ta’minlash (garov) vositasi sifatida 

qarzdorlar berib qo‘ygan mol-mulkka yoki yer uchastkasini ijaraga olish 
huquqiga nisbatan kreditorlarning huquqlari, shuningdek qonunda nazarda 
tutilgan boshqa asoslardan, shu jumladan ushlab qolish, lizing, tovarga 
bo‘lgan mulk huquqini tovarning haqi to‘langunga qadar sotuvchida 
(kreditorda) saqlab qolgan holda uni sotish, kelajakda muayyan hodisa yuz 
bergan taqdirda mol-mulkka bo‘lgan mulk huquqini, yer uchastkasini ijaraga 
olish huquqini boshqa shaxsga o‘tkazish, to‘lovni kechiktirgan yoki bo‘lib-
bo‘lib to‘lagan holda tovarlarni olish-sotishdan yuzaga keladigan huquqlar 
to‘g‘risidagi”;

uchinchi xatboshisi “mol-mulkiga” degan so‘zlardan keyin “yer 
uchastkasini ijaraga olish huquqiga” degan so‘zlar bilan to‘ldirilsin;

3) 9-modda:
ikkinchi qismining uchinchi xatboshisi quyidagi tahrirda bayon etilsin:
“qarzdorning mol-mulki, yer uchastkasini ijaraga olish huquqi va 

kreditorning bu mol-mulkka yoki yer uchastkasini ijaraga olish huquqiga 
bo‘lgan huquqlari tavsifi”;

to‘rtinchi qismi “mol-mulkiga” degan so‘zlardan keyin “shuningdek yer 
uchastkasini ijaraga olish huquqiga” degan so‘zlar bilan to‘ldirilsin;

4) 10-modda:
birinchi qismining ikkinchi jumlasi quyidagi tahrirda bayon etilsin:
“Qarzdorning roziligi qarzdorning identifikatsiya ma’lumotlari, 

shuningdek kreditorning qaysi mol-mulkka huquqi yoki yer uchastkasini 
ijaraga olish huquqi bo‘lsa, o‘sha mol-mulk yoki yer uchastkasini ijaraga 
olish huquqi ko‘rsatilgan holda elektron hujjat tarzida yoki qog‘ozda 
rasmiylashtiriladi”;

ikkinchi qismi “mol-mulkiga” degan so‘zlardan keyin “yer uchastkasini 
ijaraga olish huquqiga” degan so‘zlar bilan to‘ldirilsin;

5) 12-moddaning birinchi qismi “huquqlari” degan so‘zdan keyin “yer 
uchastkasini ijaraga olish huquqi” degan so‘zlar bilan to‘ldirilsin.

9-modda. O‘zbekiston Respublikasining 2019-yil 25-dekabrda qabul 
qilingan “Investitsiyalar va investitsiya faoliyati to‘g‘risida”gi O‘RQ–
598-sonli Qonuniga (O‘zbekiston Respublikasi Oliy Majlisi palatalarining 
Axborotnomasi, 2019-yil, № 12, 892-modda; 2021-yil, 4-songa ilova; 
2022-yil, № 6, 570-modda, № 12, 1190-modda) quyidagi o‘zgartirishlar 
kiritilsin:

1) 6-modda birinchi qismining beshinchi xatboshisidagi “shuningdek 
savdo va xizmat ko‘rsatish sohasi obyektlariga bo‘lgan mulk huquqini 
ular joylashgan yer uchastkalari bilan birgalikda” degan so‘zlar chiqarib 
tashlansin;

2)  55-moddaning bir inchi qismidagi  “savdo va x izmat 
ko‘rsatish obyektlariga, shuningdek turar joylarga va turar joylar 
joylashgan yer uchastkalariga bo‘lgan huquqi” degan so‘zlar 
chiqarib tashlansin.

10-modda. O‘zbekiston Respublikasining 2021-yil 22-fevralda 
qabul qilingan O‘RQ–676-sonli Qonuni bilan tasdiqlangan O‘zbekiston 
Respublikasi Shaharsozlik kodeksining (O‘zbekiston Respublikasi Oliy 
Majlisi palatalarining Axborotnomasi, 2021-yil, № 2, 145-modda; 2022-yil, 
№ 6, 570-modda, № 11, 1061-modda) 81-moddasiga quyidagi qo‘shimcha 
va o‘zgartirish kiritilsin:

quyidagi mazmundagi birinchi qism bilan to‘ldirilsin:
“Shaharsozlik faoliyatini amalga oshirishda servitutlar binolar va inshootlar 

mulkdorlarining manfaatlarini quyidagi maqsadlarda o‘zga shaxsning yer 
uchastkasidan foydalanish huquqini cheklamasdan ta’minlash mumkin 
bo‘lmagan hollarda belgilanadi:

binolar va inshootlarni qurish, rekonstruksiya qilish hamda ta’mirlash;
muhandislik infratuzilmasi obyektlarini qurish, rekonstruksiya qilish, 

ta’mirlash va foydalanishga topshirish;
hududlarda suv toshqinlari va boshqa tabiiy ofatlarning oldini olishga 

qaratilgan ishlarni olib borish;
o‘zganing yer uchastkasi orqali kesib o‘tish;
binolar va inshootlar egalarining boshqa ehtiyojlari”;
birinchi, ikkinchi va uchinchi qismlar tegishincha ikkinchi, uchinchi va
to‘rtinchi qismlar deb hisoblansin.

11-modda. O‘zbekiston Respublikasining 2021-yil 15-noyabrda qabul 
qilingan “Qishloq xo‘jaligiga mo‘ljallanmagan yer uchastkalarini 
xususiylashtirish to‘g‘risida”gi O‘RQ–728-sonli Qonuniga (O‘zbekiston 
Respublikasi Oliy Majlisi palatalarining Axborotnomasi, 2021-yil, № 11, 
1060-modda; 2022-yil, № 6, 577-modda) quyidagi o‘zgartirishlar va 
qo‘shimcha kiritilsin:

1) 10-modda birinchi qismining ikkinchi xatboshisidagi “tadbirkorlik 
va shaharsozlik faoliyatini” degan so‘zlar “tadbirkorlik, shaharsozlik faoliyatini 
va qonunchilikda taqiqlanmagan boshqa faoliyatni” degan so‘zlar bilan 
almashtirilsin;

2) 12-modda birinchi qismi:
ikkinchi xatboshisi quyidagi tahrirda bayon etilsin:
“foydali qazilma konlari joylashgan yer uchastkalari, bundan zaxiralari 

foydali qazilmalar zaxiralari davlat balansi hisobiga olinmagan keng tarqalgan 
foydali qazilmalar mustasno”;

uchinchi xatboshisidagi “muhandislik va transport infratuzilmasi 
obyektlarining muhofaza zonalari” degan so‘zlar chiqarib tashlansin;

quyidagi mazmundagi to‘rtinchi va beshinchi xatboshilar bilan 
to‘ldirilsin: 

“qonunchilikka muvofiq xususiylashtirilmaydigan davlat mulki obyektlari 
joylashgan yer uchastkalari;

shaharsozlik faoliyatini amalga oshirish uchun qonunchilikda 
cheklovlar o‘rnatilgan hududlardan foydalanish zonalarida joylashgan 
yer uchastkalari”;

to‘rtinchi – yettinchi xatboshilari tegishincha oltinchi – to‘qqizinchi 
xatboshilar deb hisoblansin;

3) 13-moddaning ikkinchi qismi quyidagi tahrirda bayon etilsin:
“Chet ellik fuqarolar, fuqaroligi bo‘lmagan shaxslar, chet el 

yuridik shaxslari, chet el investitsiyalari ishtirokidagi korxonalar, 
shuningdek davlat  organlar i ,  muassasalar i ,  korxonalar i  va 
fuqarolarning o‘zini o‘zi boshqarish organlari xususiylashtirish 
subyektlari bo‘lmaydi”;

4) 21-modda birinchi qismining ikkinchi xatboshisidagi 
“tadbirkorlik va shaharsozlik faoliyatini amalga oshirish uchun” 
degan so‘zlar “tadbirkorlik, shaharsozlik faoliyatini va qonunchilikda 
taqiqlanmagan boshqa faoliyatni amalga oshirish uchun” degan so‘zlar 
bilan almashtirilsin;

5) 26-moddaning ikkinchi qismi quyidagi tahrirda bayon etilsin:
“Xususiylashtirilishi lozim bo‘lgan davlat ko‘chmas mulk obyektlari 

joylashgan yer uchastkalari mazkur ko‘chmas mulk obyektlari bilan birga 
elektron onlayn-auksion orqali xususiylashtiriladi”;

6) 27-moddaning ikkinchi xatboshisidagi “tadbirkorlik va shaharsozlik 
faoliyatini amalga oshirish uchun” degan so‘zlar “tadbirkorlik, shaharsozlik 
faoliyatini va qonunchilikda taqiqlanmagan boshqa faoliyatni amalga oshirish 
uchun” degan so‘zlar bilan almashtirilsin;

7) 28-moddaning uchinchi qismidagi “mazkur obyektning yagona 
mulkiy majmua sifatidagi qiymatidan kelib chiqib” degan so‘zlar “mazkur 
ko‘chmas mulk obyektlarining bozor qiymatini inobatga olgan holda” degan 
so‘zlar bilan almashtirilsin;

8) 32-moddaning ikkinchi xatboshisi quyidagi tahrirda bayon etilsin:
“yer uchastkasidan foydalanishda shaharsozlik to‘g‘risidagi qonunchilik, 

texnik jihatdan tartibga solish sohasidagi normativ hujjatlar talablariga rioya 
etishi”;

9) 34-modda quyidagi tahrirda bayon etilsin:

“34-modda. Yuridik va jismoniy shaxslarning
           xususiy mulki bo‘lgan yer uchastkasiga
           mulk huquqining bekor qilinishi

Yuridik va jismoniy shaxslarning xususiy mulki bo‘lgan yer uchastkasiga 
mulk huquqi quyidagi hollarda bekor qilinadi:

yer uchastkasiga, shuningdek binolar, inshootlar yoki boshqa ko‘chmas 
mulkka bo‘lgan mulk huquqi ular joylashgan yer uchastkasi bilan birga 
fuqarolik qonunchiligida nazarda tutilgan tartibda boshqa shaxsga 
o‘tkazilganda;

jamoat ehtiyojlari uchun yer uchastkalari, shuningdek binolar, inshootlar 
yoki boshqa ko‘chmas mulk ular joylashgan yer uchastkalari bilan birga 
qayta sotib olinganda;

qonunda belgilangan hollarda yer uchastkasi, shuningdek binolar, 
inshootlar yoki boshqa ko‘chmas mulk ular joylashgan yer uchastkalari bilan 
birga musodara qilinganda;

qonunchilikda belgilangan hollarda yer uchastkasi, binolar, inshootlar 
yoki boshqa ko‘chmas mulk ular joylashgan yer uchastkalari bilan birga 
rekvizitsiya qilinganda;

ijro hujjatlari bo‘yicha undiruv yer uchastkasiga qaratilganda”;
10) 37-moddaning to‘rtinchi va beshinchi qismlari quyidagi tahrirda 

bayon etilsin:
“Ushbu moddaning birinchi qismida ko‘rsatilgan holatlar yuzaga kelgan 

taqdirda, yer uchastkasini rekvizitsiya qilish zarurati mavjud bo‘lmaganda 
yer uchastkasi ushbu holatlarning amal qilish davrida vaqtincha foydalanish 
uchun egallanishi mumkin va yer uchastkasining mulkdoriga uning huquqlari 
vaqtincha cheklanganligi munosabati bilan yetkazilgan zararlarning o‘rni 
qoplanadi.

Vaqtincha egallangan yer uchastkasini qaytarishning imkoni bo‘lmagan 
taqdirda, uning mulkdoriga shu yer uchastkasining bozor qiymati va yer 
uchastkasini qaytarib berishning imkoni yo‘qligi munosabati bilan yetkazilgan 
boshqa zararlarning o‘rni qoplanadi”.

12-modda. O‘zbekiston Respublikasi Adliya vazirligi va boshqa 
manfaatdor tashkilotlar ushbu Qonunning ijrosini, ijrochilarga yetkazilishini 
hamda mohiyati va ahamiyati aholi o‘rtasida tushuntirilishini ta’minlasin.

13-modda. O‘zbekiston Respublikasi Vazirlar Mahkamasi:
hukumat qarorlarini ushbu Qonunga muvofiqlashtirsin;
respublika ijro etuvchi hokimiyat organlari ushbu Qonunga zid bo‘lgan 

o‘z normativ-huquqiy hujjatlarini qayta ko‘rib chiqishlari va bekor qilishlarini 
ta’minlasin.

14-modda. Ushbu Qonun rasmiy e’lon qilingan kundan e’tiboran kuchga 
kiradi.

(Davomi. Boshlanishi 1, 2-betlarda).

O‘zbekiston Respublikasining
  Prezidenti       Sh. MIRZIYOYEV

Toshkent shahri,
2023-yil 23-oktabr
¹ O‘RQ—871

ODDIY ODAMLAR BILAN KO‘PROQ MULOQOT ASOSIDA 
QABUL QILINGAN QARORLAR ISTIQBOLLI BO‘LADI

Kuz-qish mavsumi oldidan 
ko‘p qavat l i  uylarda zarur 
choralar ko‘r i ldi. Xususan, 

o‘nta uyning tomi, yuzdan ortiq yo‘laklar 
ta’mirlandi, issiqlik quvurlari izolyatsiya 
qilindi.

Hudud ko‘kalamzorlashtirilgan. “Yashil 
makon” umummilliy loyihasi doirasida olti 
ming tupdan ortiq mevali va manzarali 
ko ‘ cha t la r  o ‘ tqaz i l gan .  Ko ‘cha la r 
asfaltlangan, yoritqichlar o‘rnatilgan. Ikki 
kilometrlik piyodalar yo‘lakchasi tashkil 
etilgan.

Qarshi shahri mas’ullari, “mahalla 
yettiligi” hududda amalga oshirilayotgan 
ishlar haqida axborot berdi.

Ma’lumki, yurtimizda barcha ijtimoiy 
chora-tadbirlar mahallalarda, xalq bilan 
birgalikda tashkil qilinmoqda. Bu tizim 
bosqichma-bosqich rivojlantirilib, endi 
yanada keng vakolat va imkoniyatlar 
ber i lmoqda.  Maha l la  ra is i ,  hok im 
yordamchisi, xotin-qizlar faoli, yoshlar 
yetakchisi hamda profilaktika inspektoridan 
iborat tizimga soliqchi va ijtimoiy xizmat 
xodimi ham qo‘shilib, “mahalla yettiligi” 
joriy etilmoqda. Kelgusi yildan “Mahalla 
byudjeti” tizimi to‘liq joriy qilinadi. Bu — 
har bir mahallaning 100 million so‘mgacha 
mablag‘i bo‘ladi, degani. Shuningdek, 

amaldagi uchta platforma — “Onlayn 
mahalla”, “Xotin-qizlar”, “Yoshlar portali” 
o‘zaro integratsiya qilinib, yagona tizimda 
mujassamlashtiriladi.

Prezidentimiz mazkur tizimni samarali 
ishlat ish,  bunday keng vakolat  va 
mablag‘lardan foydalanib, mahalladagi 
dolzarb muammolarni hal qilish zarurligini 
ta’kidladi. Aholini tadbirkorlikka, xotin-
qiz larni  kasb-hunar larga ja lb et ib, 
daromadini oshirish, yoshlar uchun 
madaniy tadbirlar, musobaqalar tashkil 
etish muhimligi qayd etildi.

Davlatimiz rahbari mahalladagi 11-uyda 
yashovchi Dilshod Nabiyev xonadonida 
mehmon bo‘ldi. Oila boshlig‘i xususiy 
tadbirkor. Turmush o‘rtog‘i Hurriyatxon 
bilan ikki farzandni voyaga yetkazmoqda. 
Ular tadbirkorlik faoliyati, bolalarga 
berilayotgan e’tibor va imkoniyatlar 
haqida so‘zlab berdi.

Prezident mahallaning yangi markazi 
— mahalla guzari, xizmat ko‘rsatish 
shoxobchalarini ko‘zdan kechirdi. Shu 
yerda nuroniylar bilan muloqot bo‘ldi.

Q a r s h i  s h a h r i d a  R e s p u b l i k a 
ixtisoslashtirilgan Ona va bola salomatligi 
ilmiy-amaliy tibbiyot markazining hududiy 
f i l ial i  barpo eti ldi. Prezident tashrif 
chog‘ida ushbu muassasani borib ko‘rdi.

Jor iy  y i l  8-sentabrda davlat imiz 
r a h b a r i n i n g  “ O n a l a r  v a  b o l a l a r 
salomatligini muhofaza qilish, aholining 
reproduktiv salomatligini mustahkamlash 
chora-tadbir lari  to‘g‘r isida”gi qarori 
qabul qilindi. Unga muvofiq, Respublika 
i x t i s o s l a s h t i r i l g a n  a k u s h e r l i k  v a 
ginekologiya ilmiy-amaliy tibbiyot markazi, 
Respublika aholi reproduktiv salomatligi 
markazi, Respublika Ona va bola skrining 
markazi Respublika ixtisoslashtirilgan ona 
va bola salomatligi ilmiy-amaliy tibbiyot 
markaziga aylantirilmoqda. Shuningdek, 
qarorda mazkur markazning 14 ta hududiy 
filiali tashkil etilishi belgilangan.

Ushbu muassasa hamma talablarga 
javob beradigan dastlabki shunday 
markazlardan biri.

Qar i yb  to ‘ r t  gek ta r l i k  hududda 
to‘rt qavatli zamonaviy binolar barpo 
etilgan. Barcha bo‘limlar eng so‘nggi 
rusumdagi ilg‘or texnika va uskunalar 
bilan jihozlangan. Yurtimizda viloyatlar 
miqyosida hali bunday ulkan va zamonaviy 
tibbiyot markazi yo‘q, deyish mumkin.

Bu yerda 200 o‘rinli viloyat perinatal 
markazi, 200 o‘rinli shahar tug‘uruqxonasi, 
50 qatnovli  skrining markazi va 50 
qatnovli reproduktiv markaz yagona 
majmuada jamlandi. Tug‘ish yoshidagi 

hamda homilador ayollarga tug‘uruq 
va tug‘uruqdan keyingi davrlarda bitta 
markazda ixtisoslashgan tibbiy xizmat 
ko‘rsatish imkoni yaratildi. Markaz ishga 
tushgach, bu yerda bir yarim ming nafar 
tibbiyot xodimi faoliyat olib boradi.

Davlatimiz rahbari markazdagi sharoit 
va qulayliklar bilan tanishdi. Germaniya, 
Belarus va boshqa mamlakatlar bilan 
hamkorl ik doirasida shifokorlarning 
malakasini oshirish, markazda profilaktika 
va davolashning ilg‘or uslublarini joriy 
etish bo‘yicha ko‘rsatmalar berdi.

Kelgusida bu yerda yiliga 8 ming 
nafardan ziyod patologik tug‘uruqlarni 
qabul qilish imkoni yaratiladi. Bu ko‘plab 
onalar hayotini saqlashda muhim.

Markazda, shuningdek, kaminvaziv 
va laparoskopik amaliyot turlari 42 taga 
yetkaziladi. Tubektomiya, kistoektomiya, 
miomoektomiya va ventrof iksatsiya 
amaliyotlari yo‘lga qo‘yiladi. O‘smir qizlar, 
ayollarning reproduktiv salomatligini 
muhofaza qi l ish,  sog‘ lom onal ikka 
tayyorlashdan boshlab, homiladorlikda 
antenatal parvarish, skrining, tug‘uruq 
hamda keyingi ona va bola parvarishi 
jarayonlari bir joyning o‘zida tashkil etiladi.

Markaz 860 dan ortiq mahalla doyalari 
bilan muntazam aloqada bo‘ladi. Yagona 

elektron baza orqali viloyatning barcha 
hududlaridagi homiladorlar va tug‘ish 
yoshidagi ayollar qamrab olinadi. O‘n 
yettita markaziy ko‘p tarmoqli poliklinika 
tarkibidagi ayollar maslahatxonasi va o‘n 
sakkizta tug‘uruq majmuasi bilan aloqa 
o‘rnatiladi.

Bu orqali markazda xavf omil lari 
aniqlangan ayollar tibbiy tekshiruvdan 
o‘ tkazi ladi ,  ular davolanadi hamda 
zarur hollarda respublika darajasidagi 
tibbiyot muassasalariga yo‘naltiriladi. 
N i k o h l a n u v c h i l a r ,  h o m i l a d o r  v a 
t u g ‘ i s h  y o s h i d a g i  a y o l l a r  h a m d a 
c h a q a l o q l a r  m o l e k u l y a r  t i b b i y -
genetik tekshiruvlardan o‘tkazi ladi. 
Irsiy kasal l ik lar aniqlangan bolalar 
maxsus dori vositalari va oziq-ovqat 
mahsulotlari bilan ta’minlanadi.

Ayni kunlarda yurtimizning barcha 
hudud la r ida  kuz-q ish  mavsumiga 
tayyorgarlik ishlari ketmoqda. Kommunal 
tarmoqlar qayta ko‘rib chiqilib, issiqlik 
korxonalari modernizatsiya qilinmoqda. 

P r e z i d e n t  S h a v k a t  M i r z i y o y e v 
Qashqadaryoga tashr i f i  davomida 
viloyat “Issiqlik manbai” davlat unitar 
korxonasining Qarshi shahrida yangidan 
bunyod etilgan markaziy qozonxonasini 
borib ko‘rdi.

Ushbu majmua 12 Gkal quvvatga ega. 
Bu yerga Turkiyadan keltirilgan 14 MVtli 
uchta qozon o‘rnatildi. Buning evaziga 
yiliga 1,7 million kub metr tabiiy gazni 
iqtisod qilish imkoniyati yaratildi.

Markaz qurilishi jarayonida hududga 
olti kilometr qoplamali quvur tortildi. 
Issiqlik tarmoqlari yopiq tizimga o‘tkazildi 
va yo‘qotishlardan himoya qilindi.

Ushbu majmuaning foydalanishga 
topshirilishi natijasida 38 ta ko‘p qavatli 
uydagi bir yarim mingdan ziyod xonadonlar 
hamda uchta ijtimoiy obyekt issiq suv va 
issiqlik bilan ta’minlanadi.

Davlatimiz rahbari mutasaddilarga 
qishga tayyorgarlik ishlarini sifatli bajarib, 
energiya va issiqlik ta’minotini barqaror 
qilish, energiya tejamkorlik madaniyatini 
oshirish bo‘yicha ko‘rsatmalar berdi.

Shavkat Mirziyoyev ushbu majmua 
joylashgan Navo mahallasini ham ko‘zdan 
kechirib o‘tdi.

O ‘ z b e k i s t o n  P r e z i d e n t i n i n g 
Qashqadaryo viloyatiga tashrifi davom 
etmoqda.

Ziyodulla JONIBEKOV,
Ikrom AVVALBOYEV,

O‘lmas BAROTOV,
O‘zA muxbirlari.

QONUN LOYIHALARIDA O‘Z IFODASINI TOPMOQDA

mazkur ishchi guruh a’zolari 
poytaxt imizning Sergel i , 
Yangihayot hamda Bektemir 
tumanlarida ichki ishlar organlari 
tomonidan jamoatchilik bilan 
hamkorlikda tungi vaqtlarda 
olib borilayotgan tadbirlar 
holatini tahlil etdi. Shu bilan 
birga, hududiy elektr tarmoqlari 
korxonalari, tez tibbiy yordam 
maskanlari faoliyati hamda 
bozorlarda tatbiq qilinayotgan 
xavfs iz l ik  choralar i  ham 
o‘rganildi.

O‘ rgan ish lardan ke l ib 
ch iq ib  ayt ish mumkink i , 
Sergeli tumani 3-IIBda tungi 
navbatchilik smenasi hamda 
“Hamkor” maxsus reydga jalb 
etilgan shaxsiy tarkib samarali 
faoliyat ko‘rsatayotir. Ichki ishlar 
bo‘limiga qarashli ma’muriy 
hududda joylashgan 13 ta 
mahallada jinoyatlarning barvaqt 
profilaktikasiga qaratilgan 
ishlar tizimli ravishda amalga 
oshiri layotgani nati jasida 
hududda kriminogen vaziyat 26 
foizga yaxshilangan.

U s h b u  t u m a n  e l e k t r 

tarmoqlari korxonasida tashkil 
qilingan tungi navbatchilik 
faoliyati, ta’minotda yuzaga 
kelgan nosozliklar hamda 
ularni bartaraf etish bo‘yicha 
ko‘rilayotgan choralar ham 
e’tibordan chetda qolmadi. 
Korxonada kerakli uskuna va 
elektr jihozlari zaxirasini yaratish 
masalalarini hal qilishga kelishib 
olindi.

Galdagi manzil — Yangihayot 
tumani 2-IIB bo‘lib, uning tungi 
xizmatga jalb etilgan shaxsiy 
tarkibi xizmati bilan tanishildi. 
Ma’lum bo‘l ishicha, soha 
xodimlarining o‘z vazifasiga 
mas’uliyat bilan yondashishi 
muvaffaqiyatlar omili bo‘lmoqda. 
Xususan, ushbu ma’muriy 
hududda joylashgan 7 ta 
mahallada kriminogen vaziyat 
barqarorligi ta’minlanmoqda.

Mazkur ijobiy tajribalarni 
boshqa tumanlarga tatbiq etish, 
bunda huquq-tartibot idoralari 
xodimlari hamda jamoatchilik 
vakillari ishtirokida kriminogen 
og‘ i r  mahal la larga tungi 
navbatchilikka jalb qilingan zarur 

kuch va vositalar taqsimlanib, 
aholi bilan to‘g‘ridan-to‘g‘ri 
muloqotni yo‘lga qo‘yish, 
aniqlangan muammolarni joyida 
bartaraf etish bo‘yicha galdagi 
muhim vazifalar belgilab olindi.

Ishchi guruh tomonidan 
Bektemir tumani 4-IIBda shaxsiy 
tarkibning xizmat jarayoni ham 
o‘rganildi. Tumanda sodir 
etilayotgan jinoyatlar soni 7,5 
foizga kamayishiga erishilgan 
bo‘lsa-da, ular ayrim turlarining 
oshib ketishiga yo‘l qo‘yilgani 
qattiq tanqid qilindi. 

Umuman olganda, ishchi 
guruh a’zolari tomonidan 
s o h a d a g i  n a m u n a v i y 
tajribalarni amaliyotga tatbiq 
qilishga qaratilgan chora-
tadbirlar ijrosini o‘rganish 
ishlari boshqa tumanlarda 
ham davom e t t i r i l yap t i . 
Zero, mahallalarda tinchlik-
osoyishtalikni ta’minlash va turli 
jinoyatlar sodir qilinishining oldini 
olish kechiktirib bo‘lmaydigan 
mas’uliyatli vazifadir. 

“Xalq so‘zi”.

Hududiy dasturlar ijrosi 
qoniqarlimi?

Xotin-qizlar va gender tenglik masalalari 
qo‘mitasining majlisida Qashqadaryo viloyatining 
hududlarini ijtimoiy-iqtisodiy rivojlantirish dasturlari 
ijrosini o‘rganish natijalari batafsil tahlil qilindi.

E’tirof etilganidek, viloyat hududlarini ijtimoiy-
iqtisodiy ravnaq toptirish, aholi turmush darajasini 
yanada yaxshilash va bandlik dasturlari ijrosini 
ta’minlash, tadbirkorlik, innovatsion texnologiyalar va 
infratuzilmalarni jadal sur’atlarda rivojlantirish hamda 
viloyatning tarixiy qiyofasini yanada ko‘rkam va obod 
qilish bo‘yicha keng ko‘lamli ishlar ro‘yobga chiqarilgan.

Xususan, “ayollar daftari”ga kiritilgan 87,8 
mingdan ziyod xotin-qizlarning 86,1 ming nafariga 
ijtimoiy va moddiy yordam ko‘rsatilgan. Shu 
maqsadda “Ayollar daftari” hamda “Saxovat 
va ko‘mak” jamg‘armalari va boshqa manbalar 
hisobidan 95,7 mlrd. so‘m yo‘naltirilgan.

Muhokama jarayonida shu kabi ijobiy ishlar bilan 
bir qatorda, mavjud kamchilik va muammolarga 
ham e’tibor qaratildi. Masalan, viloyatda 2023-yil 
yanvar — sentyabr oylarida 439,1 ming kishi bandligi 
ta’minlangani holda, ayrim hudud va sohalarda bu 
boradagi ko‘rsatkich yaxshi emas.

Shulardan kelib chiqib, majlisda tegishli dasturlarni 
to‘liq ijro etish, jumladan, yangi ish o‘rinlarini yaratish, 
aholi bandligini ta’minlash masalalarini mahallabay 
ishlash tizimi asosida o‘rganish, xalq deputatlari 
tuman (shahar) Kengashlari sessiyalarida tanqidiy 
muhokama qilish yuzasidan tavsiyalar berildi.

Kibermakondagi jinoyatlar uchun 
javobgarlik kuchaytiriladi

Axborot siyosati va davlat organlarida ochiqlikni 
ta’minlash masalalari qo‘mitasi yig‘il ishida 
“O‘zbekiston Respublikasining Jinoyat, Jinoyat-
protsessual kodekslariga hamda O‘zbekiston 
Respublikasining Ma’muriy javobgarlik to‘g‘risidagi 
kodeksiga o‘zgartirish va qo‘shimchalar kiritish 
haqida”gi qonun dastlabki tarzda ko‘rib chiqildi. 

Ma’lumki, keyingi paytlarda Internet jahon 
axborot tarmog‘idan foydalangan holda bir qator 
shaxslarning mobil qurilmalarini hamda ijtimoiy 
tarmoq va messenjerlardagi akkaunt yoki kanallarini 
zararli dastur yuborish yo‘li bilan bloklab (to‘sib) 
qo‘yish, ma’lumotlarini o‘chirib yuborish, o‘zgartirish 
yoki olib qo‘yish bilan qo‘rqitib, pul yoki boshqa 
moddiy boyliklar talab qilish holatlari kuzatilmoqda.

Kibermakonda shaxslarning fotosurati, ovozi va 
boshqa biometrik ma’lumotlarini maxsus dasturlar 
yordamida soxtalashtirish holatlari ham uchrab 
turibdi. Sodir etilgan bunday huquqbuzarliklar uchun 
javobgarlik choralarini kuchaytirish maqsadida 
O‘zbekiston Respublikasi Jinoyat kodeksiga tegishli 
o‘zgartirishlar kiritilmoqda.

Qolaversa, kripto-aktivlarning noqonuniy aylanmasi, 
xususan, noqonuniy mayning faoliyati uchun Jinoyat 
hamda Ma’muriy javobgarlik to‘g‘risidagi kodekslarda 
javobgarlik choralari kuchaytirilayotir.

Bitimni ratifikatsiya qilish 
qo‘llab-quvvatlandi

Xalqaro munosabatlar, tashqi iqtisodiy aloqalar, 
xorijiy investitsiyalar va turizm masalalari qo‘mitasi 
majlisida “Turkiy investitsiya jamg‘armasini ta’sis 
etish to‘g‘risidagi Bitimni (Anqara, 2023-yil 16-mart) 
ratifikatsiya qilish haqida”gi qonun muhokama 
markazida bo‘ldi.

Muhokamalarda senatorlar, tegishli vazirlik 
va idoralar vakillari, ekspertlar, Qoraqalpog‘iston 
Respublikasi Jo‘qorg‘i Kengesi, xalq deputatlari 
viloyat, tuman va shahar Kengashlarining doimiy 
komissiyalari raislari, Yoshlar parlamenti a’zolari 
hamda ommaviy axborot vositalari vakillari qatnashdi.

Ta ’ k i d l angan idek ,  mazku r  b i t imn ing 
asosiy maqsadi Turkiy davlatlar tashkilotiga 
a’zo mamlakatlarning iqtisodiy rivojlanishiga 
ko‘maklashishga yo‘naltirilgan xalqaro moliya 
tashkiloti shaklidagi Turkiy investitsiya jamg‘armasini 
tashkil etishdan iborat. Bitimda Turkiy investitsiya 
jamg‘armasining maqsadlari, vazifalari, vakolatlari 
va tarkibi belgilab berilgan.

Shundan kelib chiqib, mazkur bitimni ratifikatsiya 
qilish senatorlar tomonidan qo‘llab-quvvatlandi. 

Probatsiya. U nima?
Fan, ta’lim va sog‘liqni saqlash masalalari 

qo‘mitasi yig‘ilishida yalpi majlis kun tartibiga 
kiritilayotgan bir qator qonunlar ko‘rib chiqildi.

Xususan, “Probatsiya to‘g‘risida”gi qonunda 
probatsiya tizimining asosiy tushunchalari, bu 
xizmat faoliyatini tashkil etish tartibi, uning nazorati 
va ijtimoiy moslashtirish shakllarini qo‘llash tartibi, 
nazoratga olingan shaxslar xulq-atvorini baholash 
mezonlari, ularga nisbatan elektron kuzatuv 
vositasini qo‘llash masalalari tartibga solinayotganligi 
ta’kidlab o‘tildi.

Ijara munosabatlari va 
pensiya ta’minotida 
muhim o‘zgarishlar

M a j l i s d a  “ O ‘ z b e k i s t o n 
Respub l ikas in ing  ayr im qonun 
huj ja t lar iga fuqaro larn ing i jara 
m u n o s a b a t l a r i  v a  p e n s i y a 
ta’minoti  borasidagi huquqlarini 
m u s t a h k a m l a s h g a  q a r a t i l g a n 
o‘zgartirishlar kiritish to‘g‘risida”gi qonun 
loyihasi ikkinchi o‘qishda moddama-
modda ko‘rib chiqildi.

Ta’kidlanganidek, aholi ijtimoiy 
himoyasini kuchaytirish, ayniqsa, 
nogironligi bo‘lgan shaxslar huquqlarini 
mustahkamlash,  u larn i  jamiyat 
hayotining barcha sohasida ishtirok 
etishlari uchun zarur shart-sharoitlar 
yaratishga qaratilgan islohotlar izchil 
amalga oshirilmoqda.

Mazkur qonun loyihasi bilan “Ijara 
to‘g‘risida”gi Qonunga nogironligi 
bo‘lgan shaxslarni kamsitishning 
oldini olishga qaratilgan o‘zgartishlar 
kiritilyapti. Amaldagi normalarga ko‘ra, 
ijara munosabatida qatnashgan shaxs, 
ya’ni ishtirokchi nogiron bo‘lib qolganda 
ijara shartnoma muddati to‘xtatilar edi. 
Qonun loyihasi bilan ushbu norma 
chiqarib tashlanmoqda. 

Shuningdek, “Fuqarolarning davlat 
pensiya ta’minoti to‘g‘risida”gi Qonunga 
ham o‘zgartirishlar kiritilmoqda. Unga 
ko‘ra, pensionerlarga hisoblangan, 
lekin ular tomonidan talab qi l ib 
olinmagan pensiyalarni olish muddati 
ikki baravarga, ya’ni o‘n ikki oydan 
yigirma to‘rt oygacha uzaytirilishi, 
pensiyalar miqdori yil davomida tovarlar 
va xizmatlarning iste’mol narxlari 
indeksi darajasining o‘sish sur’atlari 
inobatga olingan holda oshirib borilishi 
belgilanyapti. 

Bundan tashqar i ,  ozodl ikdan 
mahrum qilingan davrida mahkumlar 
tomonidan amalga oshirilgan ish davri 
pensiya olish huquqini beradigan 
faoliyat turi sifatida hisobga olinishi 
ko‘zda tutilmoqda.

Majlisda qonun loyihasi deputatlar 
tomonidan ikkinchi o‘qishda qabul 
qilindi.

Boj miqdori 
pasaytirilmoqda

“Davlat boji to‘g‘risida”gi O‘zbekiston 
Respublikasi Qonuniga ma’muriy 

Ichk i  i sh la r  o rgan lar i 
faoliyatining barcha sohasini 
tubdan takomillashtirishga 
qaratilgan muhim normativ-
huquq iy  hu j ja t la r  qabu l 
qi l indi .  Nat i jada faol iyat 
mazmuni butunlay o‘zgardi. 
Huquqbuzarliklar profilaktikasi 
va j inoyatchi l ikka qarshi 
kurashishning mutlaqo yangi 
tizimi yaratildi.

Ta’kidlash joizki, yurtimizda 
kriminogen vaziyatni yaxshilash 
h a m d a  m a h a l l a l a r d a 
osoyishtalikni ta’minlash har 
doim dolzarb masalalardan 
biri bo‘lib kelgan. Bu borada 
davlatimiz rahbari tomonidan 
berilgan topshiriqlar hududlarda 
t i z i m l i  r a v i s h d a  i j r o g a 

Senat qo‘mitalarida

BARCHA MASALA ISLOHOTLAR 
JARAYONIDAGI AHAMIYATI NUQTAI 
NAZARIDAN TAHLILDAN O‘TKAZILDI
Kecha Oliy Majlis Senatining qator qo‘mitalari yig‘ilishlari bo‘lib o‘tdi. Ularda 

parlament yuqori palatasining navbatdagi yalpi majlisida muhokama qilinishi kutilayotgan 
masalalar dastlabki tarzda hamda islohotlar jarayonidagi ahamiyati nuqtai nazaridan 
chuqur va atroflicha ko‘rib chiqildi.

Qonunda probatsiya nazoratidagi shaxslarga 
nisbatan tabaqalashtirish va individual yondashish 
prinsipi aniq belgilanib, probatsiya xizmatining huquq 
va majburiyatlari mustahkamlab qo‘yilmoqda.

Yig‘ilishda yangi tahrirdagi “Yo‘l harakati 
to‘g‘risida”gi qonun ham muhokama qilindi.

Qonun bilan yo‘l harakati sohasida Vazirlar 
Mahkamasining, mahalliy davlat hokimiyati 
organlarining, Transport vazirligi va uning idoraviy 
tashkilotlarining, davlat yo‘l harakati xavfsizligi 
xizmatining, Bojxona qo‘mitasining vakolatlari aniq 
belgilab qo‘yilmoqda.

Majlisda “Soliq va byudjet qonunchiligi 
takomillashtirilishi munosabati bilan O‘zbekiston 
Respublikasining ayrim qonun hujjatlariga o‘zgartish 
va qo‘shimchalar kiritish to‘g‘risida”gi qonun ham 
tahlildan o‘tkazildi. 

Ushbu qonun bilan tegishli hujjatlar o‘rtasida 
muvofiqlikni ta’minlash, byudjet tizimi va jarayonini 
takomillashtirish, davlat sektorida ichki audit 
faoliyatini tartibga solishning qonunchilik asoslarini 
yanada mustahkamlashga yo‘naltirilgan o‘zgartish 
va qo‘shimchalar kiritilmoqda.

Yangi vakolatlar beriladi
Mudofaa va xavfsizlik masalalari qo‘mitasining 

majlisida qator yangi qonunlar, jumladan, yangi 
tahrirdagi “Yo‘l harakati to‘g‘risida”gi qonun ko‘rib 
chiqildi. 

Senatorlarning so‘zlariga ko‘ra, qonunning yangi 
tahriri bugungi kunda YHX bilan bog‘liq bir qator 
muammolarga yechim bo‘ladi. Negaki, u bilan yo‘l 
harakati ishtirokchilariga yo‘l-transport hodisalari 
sodir bo‘lgan paytda bepul tibbiy yordam ko‘rsatish, 
qutqaruv ishlarini olib borish va boshqa shoshilinch 
yordam ko‘rsatish majburiyati yuklatilgan tashkilotlar 
hamda mansabdor shaxslarga yangi vakolatlar 
berilmoqda. 

Unga ko‘ra, so‘z yuritilayotgan tashkilotlar va 
mansabdor shaxslar yo‘l-transport hodisasi natijasida 
tan jarohatlari yetkazilgan, transport vositasi va yuk 
shikastlangan hollarda, zarar o‘rnini qoplash yoki 
ma’naviy zararni kompensatsiya qilish, yo‘l belgilari, 
chiziqlar va svetoforlarni o‘zgartirish va o‘rnatish, 
yo‘l qoplamasi holati haqidagi takliflar hamda yo‘l 
harakati xavfsizligini ta’minlash masalalariga doir 
boshqa takliflar bilan tegishli organlarga murojaat 
etish huquqiga ega bo‘ladi.

Majlisda “Qo‘riqlash faoliyati to‘g‘risida”gi 
O‘zbekiston Respublikasi Qonuni qabul qilinishi 
munosabati bilan O‘zbekiston Respublikasining 
ayrim qonun hujjatlariga o‘zgartishlar kiritish 
haqida”gi qonun ham ko‘rib chiqildi.

Bu qonun bilan “Fuqarolarning davlat pensiya 
ta’minoti to‘g‘risida”gi va “O‘zbekiston Respublikasi 
Milliy gvardiyasi to‘g‘risida”gi qonunlar hamda 
Ma’muriy javobgarlik to‘g‘risidagi kodeksga tegishli 
o‘zgartirishlar kiritilmoqda. 

Parlament palatalariga kiritish 
muddati aniq belgilanmoqda
Byudjet va iqtisodiy islohotlar masalalari 

qo‘mitasi majlisida “Soliq va byudjet qonunchiligi 
takomillashtirilishi munosabati bilan O‘zbekiston 
Respublikasining ayrim qonun hujjatlariga o‘zgartish 
va qo‘shimchalar kiritish to‘g‘risida”gi qonun ko‘rib 
chiqildi.

Qonun bilan Byudjet va Soliq kodekslariga, 
“O‘zbekiston Respublikasi Oliy Majlisi Qonunchilik 
palatasining Reglamenti to‘g‘risida”gi, “Qayta 
tiklanuvchi energiya manbalaridan foydalanish 
to‘g‘risida”gi hamda “Davlat boji to‘g‘risida”gi 
qonunlarga o‘zgartirish va qo‘shimchalar kiritilmoqda.

Xususan, “Davlat byudjeti to‘g‘risida”gi qonun 
loyihasini va Byudjetnomani Vazirlar Mahkamasi 
tomonidan parlament palatalariga kiritish muddati 
aniq belgilanmoqda.

Byudjet jarayonining ochiqligini ta’minlash 
maqsadida tumanlar va shaharlar hokimliklari 
jamoatchilik fikri asosida shakllantirilgan tadbirlarni 
moliyalashtirish bo‘yicha ma’lumotlarni o‘z rasmiy 
veb-saytlari, shuningdek, “Ochiq byudjet” axborot 
portaliga joylashtirib borishi Byudjet kodeksida aks 
ettirilayotir.

Majlisda Buxoro va Qashqadaryo viloyatlari 
hududlarini ijtimoiy-iqtisodiy rivojlantirish dasturlari 
ijrosini o‘rganish natijalariga ham batafsil to‘xtalib o‘tildi.

Xususan, Buxoro va Qashqadaryo viloyatlari 
hududlarini ijtimoiy-iqtisodiy rivojlantirish dasturlari 
ijrosi doirasida qator natijalarga erishilganligi 
hamda bu borada kelgusida amalga oshirilishi 
zarur bo‘lgan masalalar mavjudligi aniqlangan. 
Masalan, 2023-yilning yanvar — sentyabr oylarida 
yalpi hududiy mahsulot hajmi Buxoro viloyatida 
37,1 trln., Qashqadaryo viloyatida 41,6 trln. so‘mni 
tashkil qilgan.

Iqtisodiy faollik hisobiga kichik tadbirkorlik 
subyektlari soni Buxoro viloyatida 27,5 mingdan 
oshgan. Qashqadaryoda esa qariyb 5 mingga yaqin 
yangi kichik tadbirkorlik subyektlari ochilgan bo‘lib, 
jami soni 29 mingdan oshiqni tashkil etmoqda.

O‘z vaqtida zarur choralar ko‘rilmaganligi tufayli 
ikkala hududda ham ijtimoiy-iqtisodiy rivojlantirish 
dasturlari ijrosini ta’minlashda muammo va 
kamchiliklarga yo‘l qo‘yilgan bo‘lib, majlisda shular 
yuzasidan mas’ul rahbarlar axborotlari eshitildi.

Yig‘ilishlarda muhokama qilingan masalalar 
bo‘yicha Senat qo‘mitalarining tegishli qarorlari 
qabul qilindi.

“Xalq so‘zi”.

sudlarga murojaat qilishda fuqarolarga 
yanada qulay sharoitlar yaratishga 
qaratilgan o‘zgartirish kiritish haqida”gi 
qonun loy ihasi  ham deputat lar 
tomonidan ikkinchi o‘qishda moddama-
modda muhokama etildi.

Mamlakatimizda keyingi yillarda 
amalga oshirilgan sud-huquq islohotlari 
fuqarolarning odil sudlovga erishish 
imkoniyatlarini yanada kengaytirish, 
ularning huquq va erkinliklari hamda 
qonuniy manfaatlarining ishonchli 
himoyasini ta’minlash, shuningdek, 
aholining sudlarga bo‘lgan ishonchini 
kuchaytirish imkonini bermoqda.

Mazkur qonun loyihasi bilan “Davlat 
boji to‘g‘risida”gi Qonunga o‘zgartirish 
k i r i t i l m o q d a .  U n g a  m u v o f i q , 
fuqarolar o‘zlarining huquqlari va 
qonuniy manfaatlarini buzayotgan 
ma’muriy organlar, fuqarolar o‘zini 
o ‘z i  boshqar ish organlar i ,  u lar 
mansabdor shaxslarining qarorlari, 
harakatlari (harakatsizligi) ustidan 
ma’muriy sudlarga murojaat etganda 
undiriladigan davlat boji miqdorini 
pasaytirish belgilanmoqda.

Q izg ‘ i n  davom e tgan  bahs -
munozaradan so‘ng qonun loyihasi 
deputatlar tomonidan qabul qilindi.

Davlat boji aybdor 
tarafdan undiriladi

Maj l isda “Ma’mur iy  sudlarga 
shikoyat qilish tartibi soddalashtirilishi 
munosabat i  b i lan  “Dav la t  bo j i 
to‘g‘risida”gi O‘zbekiston Respublikasi 
Qonuniga o‘zgartirish va qo‘shimchalar 
kiritish to‘g‘risida”gi qonun loyihasi 
muhokama markazida bo‘ldi.

Ta’kidlanganidek, bugungi kunda 
fuqaro va tadbirkorlik subyektlari 
tomonidan dav la t  organ lar i  va 
boshqa tashkilotlar, ular mansabdor 
shaxslarining qonunga xilof qarorlari 
ustidan ma’muriy sudlarga shikoyat 
qilinishida davlat bojining oldindan 
undir i l ishi sudga murojaat et ish 
imkoniyatini cheklamoqda.

Ushbu  qonun  loy ihas i  b i l an 
ma’muriy sudlarga shikoyat qilishda 
fuqaro va tadbirkorlik subyektlaridan 
davlat bojini undirmaslik, bunda davlat 
bojini ishni ko‘rib chiqish natijasi 
bo‘yicha aybdor tarafdan undirish 
tartibi joriy etilmoqda.

Muhokamadan so‘ng, qonun loyihasi 
deputatlar tomonidan qabul qilindi.

Internet va aloqa 
qamrovini oshirish uchun 

sharoit yaratiladi
M a j l i s d a  “ O ‘ z b e k i s t o n 

Respub l ikas in ing  ayr im qonun 
hujjatlariga olis hududlarda internet 
va aloqa qamrovini oshirish uchun 
sharoitlarni kengaytirishga qaratilgan 
qo‘shimchalar kiritish to‘g‘risida”gi 
qonun loyihasi birinchi o‘qishda ko‘rib 
chiqildi.

Muhokama avvalida deputatlar 
mamlakatimizda mahalliy yo‘ldosh 
aloqa tarmog‘ining bugungi kunda qay 
darajada yo‘lga qo‘yilgani, bu borada 
olib borilayotgan ishlarga e’tibor qaratdi.

Qayd etilganidek, respublikaning 
tog‘li va olis hududlarida internet va 
aloqa qamrovini ta’minlashda bir qator 
qiyinchiliklar vujudga kelyapti. Bu esa 
mavjud aloqaning sifatiga salbiy ta’sir 
ko‘rsatmoqda. Ushbu aloqa tarmog‘i 
uchun, qonunchilikka ko‘ra, belgilangan 
davlat boji katta miqdorda to‘lanishi 
zarurligi olib borilayotgan islohotlarning 
keyingi rivojiga to‘siq bo‘lmoqda.

Ushbu qonun loyihasi bilan mazkur 
to‘siqlarni chetlab o‘tgan holda, mahalliy 
yo‘ldosh aloqa tarmog‘ini loyihalashtirish, 
qurish, ulardan foydalanish va xizmatlar 
ko‘rsat ish uchun mavjud davlat 
bojlarini kamaytirish orqali mahalliy 
yo‘ldosh aloqa turlarini ko‘paytirish 
va ularning faoliyat ko‘rsatishi uchun 
keng imkoniyatlarni yaratish nazarda 
tutilmoqda.

Deputatlarning ta’kidlashicha, ushbu 
qonun loyihasining qabul qilinishi orqali 
O‘zbekiston Respublikasi hududida 
zamonaviy yo‘ldosh aloqa tizimlaridan 
foydalanish uchun ruxsat berish tartibi 
belgilanadi. Respublikamiz hududiga 
yo‘ldosh aloqa tizimlari uskuna va 
terminallarni qonuniy asosda olib 
kirish va foydalanishga imkoniyat 
yaratilib, yo‘ldosh aloqa tizimlarining 
qonuniy asosda tezkor-qidiruv tadbirlari 
tizimlariga ulanish masalalari huquqiy 
yechim topadi.

Q izg ‘ in  davom etgan savo l -
javoblardan so‘ng qonun loyihasi 
deputatlar tomonidan qabul qilindi.

Bolalar ombudsmanini
saylash tartibi

Bir guruh deputatlar tomonidan 
qonunchilik tashabbusi huquqi asosida 

ishlab chiqilgan — “O‘zbekiston 
Respublikasi Oliy Majlisining Bola 
huquqlari bo‘yicha vakili (Bolalar 
ombudsmani) to‘g‘risida”gi qonun 
loyihasi ham majlisda birinchi o‘qishda 
ko‘rib chiqildi.

Qonun loyihasi bilan Bola huquqlari 
bo‘yicha vakilning asosiy vazifalari, 
huquqlari va majburiyatlari, shuningdek, 
bola huquqini himoya qilish borasida 
boshqa tashkilotlar bi lan o‘zaro 
munosabatlari belgilanmoqda. 

Bundan tashqari, loyiha bilan Bolalar 
ombudsmanini saylash tartibi joriy 
etilmoqda. Ya’ni, ushbu lavozimga 
nomzod Qonunchilik palatasi va Senat 
tomonidan deputat va senatorlar 
umumiy sonining ko‘pchilik ovozi 
bilan 5 yil muddatga saylanishi hamda 
Oliy Majlis palatalariga O‘zbekiston 
Respublikasi Prezidenti tomonidan 
kiritilishi taklif etilmoqda. 

Bolalar ombudsmani ma’ruzasi Oliy 
Majlis palatalarining majlislarida har yili 
eshitilishi nazarda tutilyapti. Shu bilan 
birga, bolaning buzilgan huquqlari, 
erkinliklari va manfaatlarini himoya 
qilish hamda tiklash maqsadida sud 
jarayonlarida qatnashishi, voyaga 
yetmagan shaxs ishtirokchisi bo‘lgan 
jinoyat ishi hujjatlari bilan tanishish, 
voyaga yetmagan shaxs manfaatlarini 
ko‘zlab, prokuraturaga hukm ustidan 
protest bildirish haqida murojaat qilishi 
belgilanmoqda.

Majlisda qonun loyihasi deputatlar 
tomonidan birinchi o‘qishda qabul 
qilindi.

* * *
Qonunchilik palatasi majlisida, 

shuningdek, bir guruh deputatlar 
tomonidan qonunchilik tashabbusi 
huquqi asosida ishlab chiqi lgan 
— “O‘zbekiston Respublikasining 
ayrim qonun hujjatlariga saylov va 
referendum o‘tkazish tartibini yanada 
takomi l l ash t i r i shga  qa ra t i l gan 
o ‘ zga r t i r i sh  va  qo ‘ sh im cha la r 
kiritish to‘g‘risida”gi Konstitutsiyaviy 
qonun loyihasi ham qizg‘in savol-
javob va tortishuvlarga boy bo‘ldi. 
Muhokama natijalaridan kelib chiqib, 
qonun loyihasini takomillashtirish 
yuzasidan qo‘mita bir qator vazifalar 
oldi. 

Yalpi majlis o‘z ishini bugun — 
25-oktabr kuni ham davom ettiradigan 
bo‘ldi. Bu haqda gazetaning keyingi 
sonlarida batafsil axborot beriladi. 

Oliy Majlis Qonunchilik palatasi
Parlament axborot markazi.

INSON HUQUQ VA 
ERKINLIKLARI MUHOFAZASI

Kecha Oliy Majlis Qonunchilik palatasining navbatdagi majlisi bo‘lib o‘tdi. 
Unda dastlab Prezidentimiz Shavkat Mirziyoyevning Pekinda “Bir makon, bir yo‘l” uchinchi xalqaro 

forumida so‘zlagan nutqi, unda ilgari surilgan taklif va tashabbuslarning mazmun-mohiyati, 2024-yil uchun 
Davlat byudjetining asosiy yo‘nalishlari hamda tarmoq va hududlarda amalga oshiriladigan vazifalar 
muhokamasi yuzasidan o‘tkazilgan videoselektor yig‘ilishidagi masalalarning dolzarbligiga to‘xtalib 
o‘tildi. Shuningdek, davlatimiz rahbarining O‘zbek tili bayrami kuni munosabati bilan O‘zbekiston xalqiga 
yo‘llagan bayram tabrigining ahamiyatiga urg‘u berilib, o‘z navbatida, milliy parlamentimizda ham o‘zbek 
tilini asrab-avaylashga, boyitishga, qabul qilinayotgan qonunlarning, barcha qaror va boshqa hujjatlarning 
o‘zbek tili nuqtai nazaridan mukammal, hamma uchun tushunarli va ravon bo‘lishiga doimo e’tibor qaratib 
kelinayotgani alohida qayd etildi. 

Shundan so‘ng deputatlar bir qator muhim qonun loyihalarini ko‘rib chiqdilar.

Oliy Majlis Qonunchilik palatasida

qaratilmoqda. Albatta, mazkur 
jarayonlarda ichki ishlar idoralari 
xodimlari yanada hushyor, faol 
va mas’uliyatli bo‘lishi talab 
etiladi. Zero, har bir mahallani 
jinoyatchilikdan xoli hududga 
aylantirish jamiyatda tinch va 
osoyishta hayotni ta’minlashning 
asosiy shartlaridan biridir.

Vazirlik ma’lumotiga ko‘ra, 
so‘nggi paytlarda mazkur 
vazifalarning bajari l ishini 
nazoratga olish maqsadida 
O‘zbekiston ichki ishlar vaziri 
rahbarligida idoralararo ishchi 
guruh tuzilgan. Ular tomonidan 
hududlarga chiqilib, tungi 
vaqtlarda tashkil etilayotgan 
ishlar joyida o‘rganilyapti. 

X u s u s a n ,  y a q i n d a 

25-oktabr — O‘zbekiston Respublikasi ichki ishlar organlari xodimlari kuni

MAHALLALARDA KRIMINOGEN VAZIYATNI 
YAXSHILASH YO‘LIDA

Davlatimiz rahbari tashabbusi bilan ichki ishlar 
organlari faoliyati samaradorligini oshirish, uni mutlaqo 
yangi zamonaviy bosqichga ko‘tarish, soha xodimlarining 
aholi bilan hamkorligini yanada mustahkamlash hamda 
ularni aholiga o‘z vaqtida va sifatli yordam ko‘rsatadigan, 
har bir xodimi tomonidan “Xalq manfaatlariga xizmat 
qilish”ni o‘z xizmat burchi deb biladigan ijtimoiy 
yo‘naltirilgan professional tuzilmaga aylantirishga 
qaratilgan keng ko‘lamli amaliy ishlar bajarildi.


